
Mae’r adroddiad hwn wedi’i baratoi a’i gyhoeddi i’w gyflwyno i’r Senedd o dan adran 
15 o Ddeddf Llesiant Cenedlaethau’r Dyfodol (Cymru) 2015.

© Archwilydd Cyffredinol Cymru 2025  

Gallwch ailddefnyddio’r cyhoeddiad hwn (heb gynnwys y logos) yn rhad ac am  
ddim mewn unrhyw fformat neu gyfrwng. Os byddwch yn ei ailddefnyddio, rhaid i  
chi ei ailddefnyddio’n gywir a rhaid i chi beidio â gwneud hynny mewn cyd-destun  
camarweiniol. Rhaid i’r deunydd gael ei gydnabod fel hawlfraint Archwilydd 
Cyffredinol Cymru a rhaid i chi roi teitl y cyhoeddiad hwn. Lle’r ydym wedi adnabod 
unrhyw ddeunydd y mae’r hawlfraint arno’n eiddo i drydydd parti bydd angen i chi 
gael caniatâd gan y deiliaid hawlfraint dan sylw cyn ei ailddefnyddio.  

I gael rhagor o wybodaeth, neu os oes arnoch angen unrhyw un neu rai o’n 
cyhoeddiadau mewn fformat a/neu iaith arall, cysylltwch â ni trwy ffonio  
029 2032 0500, neu drwy anfon neges e-bost i post@archwilio.cymru.  

Rydym yn croesawu galwadau ffôn yn Gymraeg ac yn Saesneg. Gallwch hefyd 
ysgrifennu atom yn Gymraeg neu yn Saesneg a byddwn yn ymateb yn yr iaith a 
ddefnyddiwyd gennych.  

Ni fydd gohebu yn Gymraeg yn arwain at oedi.  

This document is also available in English.

mailto:post%40archwilio.cymru?subject=

Rhagair

Mae gwasanaethau cyhoeddus yng Nghymru wedi bod yn wynebu pwysau 
digynsail. Ni fydd hyn yn syndod o gwbl i unrhyw weision cyhoeddus sy’n agor 
yr adroddiad hwn ac sy’n ymdrin â’r effeithiau bob dydd.

Rhoddodd pandemig COVID-19 gyrff cyhoeddus mewn sefyllfa lle buont 
yn ymateb i argyfwng am gyfnod estynedig. Yn dilyn hynny cafwyd pwysau 
chwyddiannol, a waethygwyd gan ddigwyddiadau byd-eang eraill, gan gyfrannu 
at argyfwng costau byw sydd wedi bod yn effeithio ar bobl a sefydliadau ledled 
y wlad. Mae hyn i gyd wedi digwydd ymhlith galwadau eraill gan gynnwys yr 
ymateb i’r argyfwng hinsawdd a natur, a phoblogaeth sy’n heneiddio.

Mae cynaliadwyedd a fforddiadwyedd hirdymor gwasanaethau ac 
ymrwymiadau polisi llywodraeth yn cael eu profi. Ac er bod cyllideb Llywodraeth 
Cymru ar gyfer 2025-26 yn darparu rhywfaint o seibiant, mae’r rhagolygon yn 
dal i fod yn her eithriadol. Ni fydd newid o ymdrin â phroblemau yn y byrdymor 
wrth iddynt godi i ddiogelu ein gwasanaethau cyhoeddus at y dyfodol yn 
hawdd, ond mae angen iddo ddigwydd. O’i rhoi ar waith yn effeithiol, dylai 
Deddf Llesiant Cenedlaethau’r Dyfodol helpu i lywio’r newid hwnnw.

Mae’r adroddiad hwn yn ystyried yr union fater hwnnw, gan bod rhaid i mi 
archwilio sut y mae cyrff cyhoeddus yn cymhwyso’r Ddeddf yn ymarferol.  
Dylid darllen yr adroddiad ochr yn ochr ag Adroddiad Comisiynydd 
Cenedlaethau’r Dyfodol, a gyhoeddir yr un pryd.

Er na allaf edrych ar bopeth y mae cyrff cyhoeddus yn ei wneud, mae ehangder 
fy ngwaith yn rhoi golwg unigryw i mi. Ddeng mlynedd ers ei chychwyn, rwy’n 
gweld egni a brwdfrydedd dros y Ddeddf mewn mannau amrywiol; ac rwy’n 
gweld cyrff cyhoeddus yn cael sgyrsiau gwahanol, yn gwneud penderfyniadau 
a oleuir gan y Ddeddf, a newidiadau mewn ymarfer. Ond er yr holl enghreifftiau 
da, ceir y rhai nad ydynt mor dda. Nid yw’r Ddeddf yn ysgogi’r newid system 
gyfan a fwriadwyd.

Wrth gwrs, mae llywio newid ar draws sefydliadau sy’n aml yn fawr ac yn 
gymhleth yn anodd. Ond erfyniaf ar gyrff cyhoeddus i weld yr egwyddor 
datblygu cynaliadwy fel mater o werth am arian. Ni allwn fforddio dylunio 
datrysiadau nad ydynt yn diwallu anghenion pobl, llethu cenedlaethau’r  
dyfodol â chostau uwch y gellir eu hosgoi, na cholli cyfleoedd i gyflawni  
mwy â’r un faint neu â llai.

Mae angen sylfeini cryfion ar gyrff cyhoeddus i gynllunio ar gyfer y dyfodol, 
ac mae angen iddynt gynnal ymddiriedaeth a hyder y bobl y maent yn eu 
gwasanaethu. Mae hyn yn golygu gwneud yr hanfodion yn dda o ran sut y 
maent yn eu llywodraethu eu hunain, ac o ran sut y maent yn rheoli eu cyllid,  
eu gweithlu, a’u hasedau.

Mae gan Lywodraeth Cymru’r rôl allweddol o arwain i helpu i greu’r amgylchedd 
cywir. Mae angen ffocws parhaus ar sicrhau bod systemau deddfwriaeth, 
llywodraethu, cyllid, a diwylliant ehangach yn galluogi’r Ddeddf i gydio a ffynnu.

Yn 2020, galwais am adolygiad o’r Ddeddf i archwilio sut y gellid goresgyn 
rhwystrau i’w rhoi ar waith a sut y gallai Cymru barhau i fod ar flaen y gad  
o ran camau gweithredu i wella llesiant. Bum mlynedd yn ddiweddarach,  
ni weithredwyd ar yr argymhelliad hwnnw yn y ffordd y byddwn wedi gobeithio. 
Mae llawer o’r un rhwystrau’n dal i fodoli, felly rwy’n fy nghael fy hun yn 
ailddatgan yr angen am adolygiad heddiw.

Gobeithio y gall fy adroddiad gyfrannu at sgwrs ehangach am sut y mae cyrff 
cyhoeddus yn cymhwyso’r Ddeddf i gael effaith wirioneddol a pharhaus ar y 
materion mawr y mae Cymru’n eu hwynebu. Bydd Archwilio Cymru’n parhau i 
ddarparu mewnwelediad, cefnogi gwelliant, a hybu atebolrwydd. Ac erfyniaf ar 
bawb sydd mewn rolau craffu i chwarae eu rhan i gydnabod arfer da a mynnu 
gwelliant pan nad yw cyrff yn gwneud digon.

Adrian Crompton
Archwilydd Cyffredinol 
Cymru

Cipolwg ar yr 
adroddiad

Byrdwn yr adroddiad

1	 Byrdwn yr adroddiad hwn yw sut y mae cyrff cyhoeddus yn meddwl ac yn 
gweithredu ar gyfer yr hirdymor. Yn benodol, mae a wnelo â sut y mae cyrff 
cyhoeddus yn gwneud yr hyn y mae Deddf Llesiant Cenedlaethau’r Dyfodol 
(Cymru) 2015 (y Ddeddf) yn ei gwneud yn ofynnol iddynt ei wneud.

2	 O dan y Ddeddf, rhaid i rai cyrff cyhoeddus penodol bennu ‘amcanion 
llesiant’ i greu Cymru well, yn awr ac yn y dyfodol. Rhaid iddynt hefyd 
gymryd pob cam rhesymol i gyflawni’r amcanion hynny.

3	 Rhaid iddynt wneud y pethau hyn mewn ffordd benodol. Rhaid iddynt 
ganolbwyntio ar atal problemau rhag digwydd yn y lle cyntaf. Rhaid iddynt 
wneud y cysylltiadau rhwng gwahanol rannau o’u gwaith a gwneud pethau 
ar y cyd â chyrff cyhoeddus eraill. Rhaid iddynt wrando ar eu cymunedau a 
gweithio gyda hwy. Yn y pen draw, rhaid i gyrff cyhoeddus fod â golwg ar y 
tymor hwy, er mwyn iddynt allu diwallu anghenion y presennol heb beryglu 
gallu cenedlaethau’r dyfodol i ddiwallu eu hanghenion hwythau.

4	 Dros y pum mlynedd ddiwethaf, rydym wedi bod yn ystyried sut y gwnaeth 
cyrff cyhoeddus hyn wrth bennu eu hamcanion a chymryd camau i’w 
cyflawni. Mae’r adroddiad hwn yn disgrifio’r hyn yr ydym wedi ei ddysgu. 
Mae hefyd yn myfyrio ynghylch y cynnydd ers ein hadroddiad cyntaf o’i fath 
ym mis Mai 2020.

Pam fod hyn yn bwysig

5	 Dylai’r Ddeddf gyffwrdd â phob agwedd ar waith cyrff cyhoeddus. Mae a 
wnelo â llywio newid yn yr hyn y mae cyrff cyhoeddus yn ei wneud a sut  
y maent yn ei wneud er mwyn iddynt allu ymateb i heriau taer a heriau yn  
y dyfodol.

6	 Mae ein gwaith archwilio ar y camau y mae cyrff cyhoeddus wedi eu cymryd 
i gyflawni eu hamcanion wedi bod yn eang ac yn amrywiol. Mae wedi mynd 
â ni i mewn i feysydd sy’n bwysig i bobl ac sy’n mynd â symiau sylweddol o 
arian cyhoeddus, er enghraifft tai, iechyd a gofal cymdeithasol, a’r argyfwng 
hinsawdd a natur. Rydym hefyd wedi bwrw golwg ar swyddogaethau sy’n 
hollbwysig i sefydliad sy’n cael ei redeg yn dda, megis cynllunio ariannol a 
chynllunio’r gweithlu.

7	 Mae’r Ddeddf bellach yn 10 oed. Mae’r pwysau ar wasanaethau cyhoeddus 
a chyllid cyhoeddus wedi tyfu yn yr amser hwnnw. Os mai’r Ddeddf yw  
ateb Cymru i’r heriau mawr, mae angen ei rhoi ar waith yn dda. Mae’n 
bwysig dysgu gwersi wrth i ni edrych ymlaen at y 10 mlynedd nesaf a’r tu 
hwnt i hynny.

Yr hyn yr ydym wedi ei ganfod

8	 Rydym yn gweld, 10 mlynedd ers ei chyflwyno, bod y Ddeddf yn fwy amlwg. 
Mae’n newid sgyrsiau, yn dylanwadu ar gynllunio tymor hwy, ac yn effeithio 
ar brosesau penderfynu ac arferion gweithio o ddydd i ddydd ar draws 
gwasanaethau cyhoeddus Cymru.

9	 	Yn siomedig, rydym hefyd yn gweld achosion lle nad yw cyrff cyhoeddus 
wedi rhoi rhyw lawer o ystyriaeth benodol os o gwbl i’r Ddeddf. O’r hyn 
yr ydym ni’n ei weld, nid yw’r Ddeddf yn llywio’r newid system gyfan a 
fwriadwyd. Yn nodedig, mae cryn dipyn i’w wneud o hyd i gymhwyso’r 
Ddeddf i swyddogaethau megis cynllunio’r gweithlu, rheoli asedau, a 
chynllunio ariannol. Mae’r swyddogaethau hyn yn hanfodol i lywio newid 
ehangach a throsi bwriadau strategol yn realiti gweithredol.

10	 Rydym yn canfod amrywiad mewn ymarfer o fewn sefydliadau, ac o fewn 
a rhwng sectorau. Yn ein barn ni, mae gan y system iechyd yn arbennig 
rywfaint o ffordd i fynd o ran cymhwyso ffordd o feddwl sy’n rhoi sylw i 
genedlaethau’r dyfodol ar draws ei weithgarwch cynllunio a chyflawni.

11	 Mae cyflymu cynnydd dan y Ddeddf yn dechrau â blaenoriaethu atal.  
Heb newid mwy systematig tuag at atal, bydd cyllidebau’n cael eu 
disbyddu, ac mae’n debygol y bydd deilliannau’n waeth. Po hwyaf a  
gymer, po waethaf y mae pethau’n debygol o fynd.

12	 Mae angen hefyd i gyrff cyhoeddus wella’r wybodaeth y maent yn ei 
defnyddio i oleuo prosesau cynllunio a phenderfynu, cael gwell gafael ar 
y goblygiadau o ran adnoddau, a gwneud yn siŵr eu bod yn gallu deall 
effaith. Mae’r rhain yn allweddol i gyflawni a dangos gwerth am arian,  
ac i gymhwyso’r egwyddor datblygu cynaliadwy.

13	 Bydd cyflawni newid yn galw am weithredu gan yr holl gyrff cyhoeddus yn 
unigol. Ond ni fydd hynny’n ddigon. Maent yn gweithio mewn amgylchedd 
nad yw wastad yn hybu’r newid hwnnw. Ceir camau gweithredu y gallai’r 
llywodraeth eu cymryd i greu’r amodau ar gyfer cynnydd. Mae nifer o’r 
rhwystrau i weithredu a adnabuwyd gennym yn 2020 yn dal i fod yn 
broblemau heddiw, ac mae’r Ddeddf ei hun yn dal i deilyngu adolygiad  
ôl-ddeddfwriaethol.

Yr hyn yr ydym ni’n ei argymell

14	 Rydym wedi cyflwyno argymhellion i gyrff cyhoeddus unigol trwy’r gwaith 
archwilio y mae’r adroddiad hwn yn adeiladu arno. Maent wedi ymwneud 
yn aml â chymhwyso’r ffyrdd o weithio a ddisgwylir. Maent hefyd wedi 
ymwneud â gwneud yn siŵr bod cyrff yn cael gwerth am arian.

15	 Mae’r adroddiad hwn yn cyflwyno pedwar argymhelliad pellach. 
Argymhellion strategol i Lywodraeth Cymru ydynt, a ddyluniwyd gyda’r 
amodau ehangach ar gyfer cynnydd mewn golwg. Maent yn galw ar y 
Llywodraeth i leihau i’r eithaf yr ansicrwydd ynghylch cyllid i helpu cyrff 
i gynllunio’n effeithiol ac i roi anogaeth i fuddsoddi mewn atal. Maent 
hefyd yn galw ar y Llywodraeth i fwrw golwg o’r newydd ar yr asesiad o 
berfformiad ac effaith dan y Ddeddf ac i nodi’n glir cwmpas ac amserlen ar 
gyfer ei werthusiad ei hun o’r Ddeddf yng nghyd-destun craffu ehangach.

Ffeithiau a ffigyrau 
allweddol

16	 Rydym yn adnabod pwysau ariannol ac o ran y galw sy’n wynebu 
gwasanaethau cyhoeddus ar draws ein gwaith. Mae Arddangosyn 1  
yn nodi rhai enghreifftiau, sy’n cwmpasu’r degawd diwethaf. Sampl ydynt 
ond maent yn rhoi ymdeimlad o raddfa’r heriau a’r modd y maent wedi 
dwysau ers i’r Ddeddf gael ei chyflwyno. Maent yn gofyn cwestiynau 
ynglŷn â’r hyn y gellir ei wneud i’w hatal rhag dwysau ymhellach dros  
y degawd nesaf.

17	 Wrth edrych tua’r dyfodol, mae Adroddiad Tueddiadau’r Dyfodol 
Llywodraeth Cymru a gyhoeddwyd ym mis Rhagfyr 2021 yn nodi 
gwybodaeth am ffactorau sy’n debygol o effeithio ar allu Cymru i  
gyrraedd y saith nod llesiant. Mae’r adroddiad nesaf o’r fath i fod i  
gael ei gyhoeddi erbyn mis Mai 2027.

Arddangosyn 1: enghreifftiau o bwysau cynyddol o safbwynt ariannol ac o 
ran y galw ar gyfer gwasanaethau cyhoeddus dros y 10 mlynedd ddiwethaf

Fe gynyddodd cyllid 
refeniw iechyd o £6.29 
biliwn yn 2014-15 i £10.64 
biliwn yn 2023-24, sy’n 
gynnydd mewn termau 
real o 30%.

Fe gynyddodd cyllid 
refeniw craidd 
awdurdodau lleol o  
£4.26 biliwn yn 2014-15 i 
£5.52 biliwn yn 2023-24. 
Fodd bynnag, mae hwn  
yn ostyngiad mewn  
termau real o 0.55%.

Fe wnaeth y diffyg 
refeniw blynyddol 
cyfunol ar gyfer y cyrff 
iechyd hynny â diffyg 
gynyddu 235% o  
-£55 miliwn yn 2014-15 i 
-£183 miliwn yn 2023-24.

Bu gostyngiad mewn 
termau real o 17% 
yng nghyllid refeniw 
Llywodraeth Cymru 
ar gyfer diwylliant a 
chwaraeon rhwng  
2014-15 a 2024-25

https://www.llyw.cymru/tueddiadaur-dyfodol-2021

Fe gynyddodd gwariant 
ar wasanaethau diabetes 
o £98 miliwn yn 2014-15 
i £167 miliwn yn 2022-
23, sy’n gynnydd mewn 
termau real o 38%.

Fe gynyddodd gwariant y 
GIG ar ddarpariaeth iechyd 
meddwl o £663 miliwn yn 
2014-15 i £1.02 biliwn yn 
2022-23, sy’n gynnydd 
mewn termau real o 25%.

Fe gynyddodd gwariant 
a gyllidebwyd ar 
ddarpariaeth Anghenion 
Addysgol Arbennig/
Anghenion Dysgu 
Ychwanegol o £357 miliwn 
yn 2014-15 i £549 miliwn 
yn 2023-24, sy’n gynnydd 
mewn termau real o 18%.

Fe gynyddodd gwariant ar 
gludiant rhwng y cartref 
a’r ysgol o £117 miliwn yn 
2014-15 i £191 miliwn yn 
2023-24, sy’n gynnydd 
mewn termau real o 25%.

Fe gynyddodd gwariant  
ar blant sy’n derbyn  
gofal o £254 miliwn yn 
2014-15 i £575 miliwn yn 
2023-24, sy’n gynnydd 
mewn termau real o 74%.

Fe gynyddodd nifer y plant 
sy’n derbyn gofal o 5,610 
yn 2015 i 7,200 yn 2024  
sy’n gynnydd o 28%.

Roedd oddeutu 1 ymhob 
6 o rywogaethau Cymru 
mewn perygl o ddifodiant 
yn 2023.

Fe gynyddodd nifer yr 
unigolion digartref mewn 
llety dros dro o 3,577 ym  
mis Awst 2020 i 11,203 
ym mis Ionawr 2025 sy’n 
gynnydd o 213%.

Ffynhonnell: Gweler Atodiad 1 am ffynonellau a rhai esboniadau pellach.
Nodyn: Gwariant gros yw’r ffigyrau gwariant (£oedd), gan gynnwys o unrhyw incwm a grëwyd. 
Mae ffigyrau gwariant a chyllid (£oedd) mewn termau arian parod. Mae newidiadau canrannol 
mewn gwariant a chyllid yn seiliedig ar ffigyrau mewn termau real, wedi’u haddasu i ystyried 
chwyddiant. Fe ddefnyddiom ni ddatchwyddyddion GDP Trysorlys EF yn ôl prisiau’r farchnad ar 
gyfer 2023-24, Rhagfyr 2024. Dyma’r diweddaraf a oedd ar gael ar adeg drafftio’r adroddiad hwn.

Fe gynyddodd gwariant 
ar wasanaethau gofal 
eilaidd y GIG o £4.28 
biliwn yn 2014-15 i  
£7.32 biliwn yn 2022-23, 
sy’n gynnydd mewn 
termau real o 39%.

Fe gynyddodd gwariant  
ar wasanaethau canser  
o £409 miliwn yn  
2014-15 i £719 miliwn yn 
2022-23, sy’n gynnydd 
mewn termau real o 43%.

Ein canfyddiadau

18	 Mae’r rhan hon o’n hadroddiad yn crynhoi themâu allweddol o’n gwaith. 
Rydym yn cyfeirio at rai enghreifftiau penodol, ond mae ein gwaith 
archwilio ehangach wedi goleuo ein canfyddiadau ar y cyfan.

19	 Mae Atodiad 1 yn darparu rhagor o fanylion am ein gwaith archwilio ac yn 
rhestru adroddiadau archwilio yr ydym wedi cyfeirio’n benodol atynt yn yr 
adroddiad hwn. Mae Atodiad 2 yn darparu trosolwg o fframwaith y Ddeddf, 
gan gynnwys yr egwyddor datblygu cynaliadwy a’r pum ffordd o weithio.

Pennu’r cyfeiriad: Amcanion llesiant cyrff cyhoeddus

Yr hyn y mae’n rhaid i gyrff cyhoeddus ei wneud
Pennu amcanion llesiant sy’n cynyddu i’r eithaf eu cyfraniad 
at gyflawni’r nodau llesiant cenedlaethol.

Yr hyn y mae’n rhaid i ni ei wneud
Asesu i ba raddau y mae cyrff cyhoeddus wedi  
cymhwyso’r egwyddor datblygu cynaliadwy wrth bennu  
eu hamcanion llesiant.

Yr hyn a wnaethom
Cynnal yr archwiliadau hyn mewn cyrff cyhoeddus unigol 
rhwng 2020 a 2025. Lle na wnaeth cyrff cyhoeddus bennu 
amcanion llesiant newydd yn ystod yr amser hwnnw, fe 
wnaethom fwrw golwg ar sut yr oeddent yn eu hadolygu.

20	 Rydym wedi crynhoi ein canfyddiadau ynglŷn â sut y mae cyrff cyhoeddus 
yn pennu eu hamcanion llesiant dan bum thema (gweler Arddangosyn 2). 
Fe wnaethom ystyried sut yr oedd cyrff cyhoeddus yn cymhwyso’r egwyddor 
datblygu cynaliadwy, ond hefyd sut yr oeddent yn eu hymgorffori yn eu 
fframweithiau cynllunio a chyflawni. Roedd hyn yn bwysig i’n helpu i ddeall 
sut yr oedd cyrff cyhoeddus yn bwriadu gwneud eu huchelgeisiau’n ‘real’.

Arddangosyn 2: themâu allweddol o’n gwaith ar bennu amcanion llesiant

Cyllido a 
chyflawni’r 
amcanion

Fframio’r 
amcanion

Cymhwyso’r 
egwyddor 
datblygu 

cynaliadwy

Deall effaith
yr amcanion

Gwneud yr amcanion 
yn ganolog i’r 

sefydliad

Ffynhonnell: Archwilio Cymru

Mae’r rhan fwyaf o gyrff cyhoeddus yn derbyn y dylai eu hamcanion llesiant fod 
yn ganolog i’r sefydliad a diffinio eu huchelgeisiau hirdymor, ond nid yw ychydig 
wedi deall yn llwyr beth ddisgwylir ohonynt

21	 Mae pennu amcanion llesiant wedi’i fwriadu i fod yn ddull newydd o bennu 
prif amcanion y sefydliad. Y nod yw gwneud datblygu cynaliadwy’n ganolog i 
ffordd y sefydliad o feddwl, gan siapio dewisiadau a chamau gweithredu.

22	 Felly, er nad yw’n ofynnol, mae’n arfer gorau bod cyrff cyhoeddus yn 
pennu amcanion llesiant a blaenoriaethau corfforaethol sydd yr un fath 
â’i gilydd. Mae pennu amcanion llesiant sydd ar wahân i’r prif fframwaith 
cynllunio corfforaethol yn debygol o gyfyngu ar eu heffaith ac ychwanegu 
biwrocratiaeth a chymhlethdod.

23	 Yn 2020, fe wnaethom nodi bod yr amserlen a’r angen i gyd-fynd â 
chynlluniau presennol wedi peri rhai anawsterau i gyrff wrth bennu eu 
hamcanion llesiant cyntaf. Fe ddefnyddion nhw wahanol ddulliau, ond fe 
wnaeth y rhan fwyaf eu cyhoeddi erbyn y terfyn amser, sef mis Ebrill 2017, 
ac fe wnaeth eraill ychwanegu at amcanion corfforaethol blaenorol neu eu 
disodli.

24	 Mae’r rhan fwyaf o gyrff cyhoeddus bellach wedi ymgorffori eu hamcanion 
llesiant fel rhan o’u prif strategaeth gorfforaethol. Fodd bynnag, nid yw 
eraill wedi cymryd y cam hwn. Mae rhai cyrff wedi pennu amcanion llesiant 
nad ydynt i’w gweld fel pe baent yn gysylltiedig â chynllunio corfforaethol 
ehangach a chyflawni o ddydd i ddydd. Mewn rhai achosion, nid oedd cyrff 
wedi adolygu na monitro eu hamcanion am beth amser. Mae hyn yn codi 
cwestiynau ynghylch eu hamlygrwydd a pha un a ydynt wedi ‘bod yn eistedd 
ar y silff’, yn hytrach na darparu cyfeiriad ystyrlon.

25	 Felly y mae hi i rai cyrff iechyd, yn enwedig. Mae’n bwysig nad ydynt yn 
colli’r cyfle i wneud eu hamcanion llesiant yn ganolog i’w ffordd o feddwl wrth 
iddynt ailddatblygu strategaethau hirdymor ac ymateb i effeithiau pandemig 
COVID-19. Mae Llywodraeth Cymru wedi diweddaru ei chanllawiau cynllunio 
i’r GIG ar gyfer y cyfnod 2025-2028 i ddatgan y dylai’r amcanion llesiant 
yn ddelfrydol fod yr un fath ag ‘amcanion trosfwaol’ sefydliad a chyd-fynd â 
strategaethau a chynlluniau sefydliadol eraill.

26	 Hefyd, yn ystod ein gwaith cychwynnol yn y pedwar Cydbwyllgor Corfforedig  
a oedd newydd gael eu creu yn 2022, roedd rhai o’r bobl y siaradom ni  
gyda hwy i’w gweld fel be baent heb ymwybyddiaeth o’u dyletswyddau dan  
y Ddeddf. Pan wnaethom waith pellach yn 2023, canfuom mai dim ond dau  
o’r pedwar oedd wedi cyhoeddi amcanion llesiant erbyn y terfyn amser 
statudol. Fe wnaethom eu hatgoffa am yr angen i wneud hyn a phwysleisio 
pwysigrwydd cymhwyso’r egwyddor datblygu cynaliadwy wrth iddynt fwrw 
ymlaen â’u cynlluniau a’u prosesau penderfynu. Byddwn yn archwilio hyn  
trwy waith yn y dyfodol.

27	 Medr – y Comisiwn Addysg Drydyddol ac Ymchwil newydd – yw’r corff  
mwyaf diweddar i gael ei greu sy’n ddarostyngedig i’r Ddeddf. Yn gadarnhaol, 
canfuom ei fod wedi cofleidio’r egwyddor datblygu cynaliadwy i helpu 
i ddatblygu ei strategaeth gyntaf a’i amcanion llesiant cyntaf. Mae ein 
hymgysylltiad cynnar â’r wyth corff a ddaeth yn ddarostyngedig i’r Ddeddf ym 
mis Mehefin 2024 (gweler Atodiad 1) yn awgrymu awydd i wneud yr un modd.

Ar y cyfan, rydym wedi gweld cyrff cyhoeddus yn cymhwyso’r egwyddor 
datblygu cynaliadwy wrth bennu eu hamcanion llesiant; ond gallant fynd 
ymhellach, yn enwedig o ran cynnwys amrywiaeth eu cymunedau

28	 Er mwyn i gyrff cyhoeddus bennu amcanion llesiant sy’n cyflawni gwerth 
go iawn dros yr hirdymor, mae angen iddynt fynd y tu hwnt i feddwl am 
gydymffurfio a mynd ati’n weithredol i gymhwyso’r ffyrdd o weithio.

29	 Yn 2020, fe wnaethom adrodd bod y rhan fwyaf o gyrff wedi mynd ati 
i bennu eu hamcanion yn wahanol oherwydd y Ddeddf. Fodd bynnag, 
roeddent yn aml yn methu â rhoi eglurhad manwl i ni ynglŷn â ‘sut’ yr 
oeddent wedi defnyddio pob un o’r pum ffordd o weithio. Lle rhoesant 
enghreifftiau, roedd y rhain yn tueddu i ymwneud â chydweithio,  
cynnwys neu integreiddio.

30	 Canfuom fod llawer o gyrff cyhoeddus yn ceisio cryfhau’r broses ar  
gyfer pennu eu hamcanion llesiant yn y cyfnod hwn. Fe wnaethom 
gydnabod lle’r oedd cyrff wedi mynd ati i gymhwyso’r egwyddor datblygu 
cynaliadwy mewn modd pwrpasol i ddarparu cyfeiriad eglur, hirdymor ar 
gyfer y sefydliad.

31	 Mae cyrff cyhoeddus yn gyffredinol wedi fframio eu hamcanion ar gyfer 
yr hirdymor. Mae strategaethau corfforaethol yn aml yn cael eu pennu 
ar gyfer y tymor canolig, ond mae’r amcanion yn tueddu i fod yn fwy 
penagored a chanolbwyntio’n fwy ar gyflawni deilliannau tymor hwy.  
Er enghraifft, mae Cynllun Rheoli statudol Awdurdod Parc Cenedlaethol 
Bannau Brycheiniog yn cwmpasu’r cyfnod rhwng 2023 a 2028, ond mae 
ei weledigaeth yn ymestyn dros 25 mlynedd i 2048. Mae rhai cyrff wedi 
cynnwys eu hamcanion mewn strategaethau hirdymor. Er enghraifft, 
cyhoeddodd Gwasanaeth Tân ac Achub Canolbarth a Gorllewin Cymru  
ei amcanion llesiant fel rhan o’i Gynllun Rheoli Risg Cymunedol 2040.

Deall y berthynas rhwng pobl a’r blaned ym Mharc Cenedlaethol 
Bannau Brycheiniog

Mae Awdurdod Parc Cenedlaethol Bannau Brychieniog wedi addasu’r 
model ‘economeg toesen’ i’w helpu i ddeall y newidiadau mwyaf sydd 
eu hangen i wneud y Parc Cenedlaethol yn lle cynaliadwy lle mae pobl a 
natur yn ffynnu. Tynnodd y dadansoddiad ar ystod eang o dystiolaeth a 
mewnwelediadau a dangosodd y raddfa enfawr o newid sydd ei angen o 
leihau allyriadau carbon i adfer iechyd y system ddŵr, i dai fforddiadwy. 
Blaenoriaethodd yr Awdurdod bum cenhadaeth yng Nghynllun Rheoli’r 
Parc Cenedlaethol, yn seiliedig ar y dadansoddiad hwn, gan ganolbwyntio 
ar hinsawdd, dŵr, natur, pobl a lle.

https://dyfodol.bannau.cymru/introducing-the-management-plan/
https://dyfodol.bannau.cymru/introducing-the-management-plan/

32	 Mae cyrff cyhoeddus wedi defnyddio amrywiaeth o dystiolaeth i’w helpu 
i ddeall heriau allweddol a siapio’u hamcanion. Roedd hyn yn tueddu i 
gynnwys gwybodaeth am berfformiad a oedd ar gael, ymchwil fewnol ac 
allanol, a dadansoddiad o dueddiadau’r dyfodol, gan gynnwys o Adroddiad 
Tueddiadau’r Dyfodol. Mae Cynghorau wedi defnyddio asesiadau llesiant 
Byrddau Gwasanaethau Cyhoeddus (BGCau) fel ffynhonnell dystiolaeth 
allweddol1. Mewn ychydig o achosion, fe wnaethom argymell y gallai cyrff 
roi mwy o ystyriaeth i dueddiadau’r dyfodol.

‘Dewch i Ni Siarad’ yng Nghastell-nedd Port Talbot

Fe gasglodd Cyngor Castell-nedd Port Talbot farn helaeth trwy grwpiau 
ffocws, cyfweliadau manwl gyda dinasyddion, ac arolwg. Cafwyd 1,694 o 
ymatebion i’r arolwg gan sbectrwm eang o grwpiau, a oedd yn cynnwys 
pobl ifanc a phlant. Fe wnaeth y Cyngor fwydo’r canlyniadau yn ôl i 
ddinasyddion yn effeithiol. Yn gynnar yn 2022, fe geisiodd farn bellach 
ynglŷn â’i amcanion llesiant drafft.

Fe gynhaliodd y Cyngor weithgarwch ymgysylltu mewnol helaeth hefyd. 
Cynhaliodd weithdai manwl ar gyfer pob amcan i herio’r data ac ystyried y 
camau yr oedd angen iddo eu cymryd dros y tymor byr, canolig a hwy.

33	 Ymddengys fod pennu’r amcanion wedi bod yn fwy o gydymdrech mewn 
sefydliadau nag yn y gorffennol. Rydym wedi gweld enghreifftiau o uwch 
arweinwyr yn dod ynghyd i ddatblygu ac ystyried yr amcanion a’r camau i’w 
cyflawni. Rydym hefyd wedi gweld staff yn cael eu cynnwys yn y broses.

34	 Fodd bynnag, gwelsom amrywiad mawr o ran sut y gwnaeth cyrff 
cyhoeddus gynnwys y cyhoedd a rhanddeiliaid allanol. Gwelsom 
enghreifftiau lle ceisiodd cyrff drawstoriad o farn, gan ddefnyddio gwahanol 
ddulliau ac ennyn ymgysylltiad sefydliadau cynrychioliadol i’w helpu. 
Roedd yr enghreifftiau cryfaf yn cynnwys camau lluosog, lle gwnaeth 
cyrff geisio barn pobl i oleuo’r amcanion drafft ac yna ymgynghori yn eu 
cylch. Gwelsom hefyd rai cyrff cyhoeddus yn defnyddio ffyrdd creadigol o 
gynnwys y cyhoedd ac addasu yn ystod y pandemig.

1	 O dan y Ddeddf, rhaid i gyrff cyhoeddus penodedig weithio gyda’i gilydd trwy BGCau i baratoi 
asesiad o sefyllfa llesiant economaidd, cymdeithasol, amgylcheddol a diwylliannol yn eu 
hardal a’i wella. Darparodd swyddfa’r Comisiynydd adborth ar asesiadau drafft BGCau yn 
2022. Canfu fod yr asesiadau wedi defnyddio ystod eang o ffynonellau data. Canfu hefyd,  
ar y cyfan, fod BGCau wedi dangos eu bod yn ystyried gwybodaeth am dueddiadau’r dyfodol, 
a oedd yn welliant amlwg ar y cylch cyntaf o asesiadau.

https://www.llyw.cymru/byrddau-gwasanaethau-cyhoeddus


tudalen 16 Dim amser i’w golli: Gwersi o’n gwaith dan Ddeddf Llesiant Cenedlaethau’r Dyfodol

35	 Yn aml, roeddem hefyd yn argymell bod cyrff yn gwneud yn siŵr eu bod yn 
gallu tynnu ar farn pobl ar draws y cymunedau y maent yn eu wasanaethu. 
Mae hyn yn golygu bod yn glir ynghylch pwy y mae angen iddynt eu cyrraedd  
a sut, asesu a ydynt yn bod yn llwyddiannus, ac addasu yn unol â hynny.  
Gall cynnwys gymryd amser a chapasiti, yn ogystal â’r sgiliau iawn, ond gellir 
ei weld fel buddsoddiad o ystyried bod amcanion yn cael eu pennu ar gyfer y 
tymor canolig a hwy.

Ceisio barn i helpu siapio 
‘Gweithio Gyda’n Gilydd ar gyfer Cymru Iachach (2023-2035)’

Fe ymgysylltodd yr Ymddiriedolaeth yn helaeth â rhanddeiliaid, y cyhoedd 
a staff i ddiweddaru eu strategaeth hirdymor ac amcanion mewn ymateb 
i heriau newydd a heriau a oedd wedi gwaethygu i iechyd y cyhoedd yn 
dilyn y pandemig. Roedd hyn yn cynnwys arolygon ‘Sut ydyn ni’n gwneud 
yng Nghymru’, a gafodd 3,521 o ymatebion.

Yn dilyn hyn fe gynhaliwyd arolygon gyda 1,072 o bobl ychwanegol a 
recriwtiwyd trwy ei ‘Banel Amser Siarad am Iechyd Cyhoeddus’. Panel 
yw hwn sy’n cynrychioli pobl dros y wlad i gyd i hysbysu polisi ac arfer ym 
maes iechyd y cyhoedd. Yn ogystal, cafodd ICC adborth gan 480 o’i staff 
trwy weithdai ac arolwg.

36	 Gallai rhai cyrff fod wedi gwneud mwy i ddeall y berthynas rhwng eu hamcanion 
hwy ac amcanion eu partneriaid. Rydym yn derbyn y gall hyn fod yn anodd, yn 
enwedig i gyrff cenedlaethol â nifer o bartneriaid i’w hystyried.  
Fodd bynnag, gallai adnabod cyd-ddibyniaethau a chyfleoedd i gydweithio. 
Mae’r Comisiynydd wedi coladu amcanion cyrff cyhoeddus i helpu gyda hyn.

37	 Rydym wedi gweld enghreifftiau o gyrff yn meddwl am sut y gallant fynd 
y tu hwnt i’w diben craidd. Canfuom enghreifftiau nodedig o hyn yn ein 
hadroddiadau i gyrff hyd braich Llywodraeth Cymru. Mae amcanion Amgueddfa 
Cymru yn amlwg wedi eu bwriadu i gyfrannu at wahanol nodau llesiant,  
gyda gweithgareddau sy’n ymwneud ag iechyd ac addysg, er enghraifft,  
wedi’u bwriadu i gyflawni deilliannau y tu hwnt i 2030. Mae Cyngor Celfyddydau 
Cymru wedi adnabod camau gweithredu sy’n ymwneud â’r argyfwng hinsawdd 
a natur, iechyd ac iechyd meddwl, addysg, cydraddoldeb, a thlodi.

38	 Fodd bynnag, nid yw hi wastad yn glir a yw’r Ddeddf yn llywio ffocws  
gwahanol yn amcanion cyrff yng nghyd-destun y nodau llesiant cenedlaethol. 
Mae’r Comisiynydd wedi cynnwys dadansoddiad o’r amcanion eu hunain yn 
ei adroddiad. Mae wedi dod i’r casgliad nad yw amcanion cyrff cyhoeddus yn 
cyfrannu’n llawn at bob nod llesiant2.

2	 Mae’r Comisiynydd wedi canfod y gallai llawer o gyrff cyhoeddus wneud mwy i ‘ddiffinio a 
gweithredu’ llesiant diwylliannol ac ystyried effeithiau byd-eang eu gwaith.

https://icc.gig.cymru/amdanom-ni/gweithio-gydan-gilydd-ar-gyfer-cymru-iachach/


tudalen 17 Dim amser i’w golli: Gwersi o’n gwaith dan Ddeddf Llesiant Cenedlaethau’r Dyfodol

39	 Fe wnaeth ein harchwiliad yn Llywodraeth Cymru godi cwestiynau 
diddorol hefyd ynglŷn â sut y mae llywodraeth newydd yn cymhwyso’r 
egwyddor datblygu cynaliadwy i bennu amcanion llesiant wrth greu rhaglen 
lywodraethu sy’n seiliedig ar fandad gwleidyddol. Ni ddarparodd Llywodraeth 
Cymru dystiolaeth ategol eglur i ddangos sut yr oedd wedi gwneud hynny. 
Roedd hyn yn golygu nad oedd hi’n ymarferol bosibl i ni wneud asesiad 
cyffredinol. Mae hyn yn anffodus gan y bydd cyrff eraill a gwmpesir gan y 
Ddeddf yn disgwyl i Lywodraeth Cymru ddangos arfer gorau.

Mae cyrff wedi anelu eu hamcanion mewn amrywiaeth o ffyrdd, sy’n dwyn 
goblygiadau ar gyfer sut y maent yn eu cyflawni ac yn adrodd arnynt

40	 Er nad ydym wedi asesu eu priodoldeb, rydym wedi gweld amrywiad yn y 
modd y mae cyrff yn anelu eu hamcanion. Mae amcanion yn aml wedi’u 
fframio fel uchelgeisiau lefel uchel, megis ‘rhoi’r dechrau gorau mewn bywyd 
i blant a phobl ifanc’. Rydym hefyd yn gweld amcanion sy’n seiliedig ar 
egwyddorion, megis ‘cyfiawnder hinsawdd’.

41	 Mae rhwydd hynt i gyrff cyhoeddus fframio eu hamcanion fel y bo’n addas 
yn eu tyb hwy. Wrth wneud hynny, mae angen iddynt feddwl am sut orau 
i gynnwys yr amcanion yn eu fframweithiau cynllunio. Mae angen iddynt 
feddwl hefyd am eu cylch gwaith, trefniadau llywodraethu, a diwylliant 
ehangach. Dylai’r modd y caiff yr amcanion eu fframio helpu i roi arweiniad 
ar gyfer camau gweithredu a dewisiadau ar draws y sefydliad. Os yw’r 
amcanion yn rhy lefel uchel ac eang, ceir risg na fyddant yn darparu’r 
cyfeiriad hwnnw.

42	 Mae cyrff cyhoeddus hefyd yn defnyddio gwahanol ddulliau o nodi’r camau y 
byddant yn eu cymryd i gyflawni eu hamcanion. Mewn rhai achosion, nid oes 
rhyw lawer o fanylder i gyd-fynd â’r amcanion llesiant, gyda gwybodaeth am 
gamau’n cael ei nodi mewn cynlluniau eraill yn lle hynny.

43	 Mae’r modd y caiff yr amcanion eu fframio’n dwyn goblygiadau hefyd ar 
gyfer pa mor fesuradwy ydynt. Bydd angen i gyrff cyhoeddus ystyried sut 
y gallant asesu effaith dros y tymor byr a hwy wrth benderfynu sut i anelu 
eu hamcanion a’u camau. Mae’r Comisiynydd wedi annog cyrff cyhoeddus 
i bennu amcanion a chamau sy’n rhai ‘CAMPUS’3. Mae ei adroddiad yn 
cynnwys proses ddiwygiedig i helpu cyrff cyhoeddus i ‘bennu amcanion 
llesiant a chamau da’.

44	 Gallai dull mwy cyson helpu cyrff cyhoeddus i greu cysylltiadau rhwng 
amcanion ei gilydd hefyd. Gallai hefyd ei gwneud hi’n haws i’r Comisiynydd 
fonitro ac asesu’r cynnydd y mae cyrff cyhoeddus yn ei wneud.

3	 Ystyr ‘CAMPUS’ yw Cyraeddadwy, Amserol, Mesuradwy, Penodol, Uchelgeisiol, Synhwyrol.

Er mwyn i gyrff cyhoeddus wneud yn siŵr bod pennu amcanion llesiant yn fwy 
nag ymarfer mewn meddwl yn strategol, mae angen iddynt sicrhau y gallant eu 
hariannu a’u cyflawni

45	 Bydd angen i gyrff cyhoeddus gysoni eu hamcanion â’u prosesau cyflawni 
gweithredol a chynllunio ariannol er mwyn iddynt droi eu huchelgeisiau’n 
realiti. Mae hyn yn arbennig o bwysig o ystyried y pwysau ar gyllid a’r 
ansicrwydd ynghylch cyllid y maent yn eu hwynebu.

46	 Tanategir strategaethau corfforaethol cyrff cyhoeddus yn nodweddiadol gan 
gynlluniau busnes neu gynlluniau gwasanaeth tymor byrrach. Mae’r rhain 
yn nodi’r camau gweithredu manylach y bydd cyrff cyhoeddus yn eu cymryd 
i fynd ar drywydd eu hamcanion.

47	 Lle nad felly yr oedd hi, fe wnaethom argymell bod cyrff cyhoeddus yn 
cysoni eu cynlluniau i sicrhau bod yr amcanion llesiant yn siapio camau 
gweithredu ar lawr gwlad. Fe wnaethom hefyd argymell bod rhai cyrff 
cyhoeddus penodol yn darparu rhagor o wybodaeth ynglŷn â sut a phryd y 
byddent yn cydweithio gyda phartneriaid i gyflawni eu hamcanion.

48	 Canfuom yn aml nad oedd cyrff cyhoeddus wedi ystyried goblygiadau eu 
hamcanion llesiant o ran adnoddau dros y tymor canolig a hwy. Er nad  
yw’n bosibl cynllunio hyn yn fanwl, byddem yn disgwyl i gyrff cyhoeddus 
ystyried sut y byddant yn cysoni cyllid â’u hamcanion a sut y gallai risgiau 
ariannol, gan gynnwys unrhyw arbedion angenrheidiol, effeithio ar eu 
cyflawni (gweler hefyd paragraffau 116 i 120).

49	 Rydym wedi argymell bod cyrff cyhoeddus yn defnyddio eu cynlluniau 
ariannol tymor canolig i wneud hyn. Er hyn, nid oedd y rhain wastad yn 
bodoli, weithiau roedd angen eu diweddaru, neu roedd modd eu datblygu 
ymhellach. Fodd bynnag, fe wnaethom ddod o hyd i rai enghreifftiau 
o gynghorau yn gwneud y cysylltiadau. Fel Cyngor Bro Morgannwg, a 
ddiweddarodd ei strategaeth ariannol ochr yn ochr â’i Gynllun Corfforaethol, 
yn alinio ei raglen drawsnewid ac wedi neilltuo rhai cronfeydd wrth gefn i 
gefnogi ei amcanion.

50	 I gyrff iechyd, eu Cynlluniau Tymor Canolig Integredig (CTCI)4 yw’r prif 
gynllun gweithredol. Fodd bynnag, nid yw chwech o’r saith bwrdd iechyd 
yng Nghymru wedi gallu cynhyrchu CTCI a gymeradwywyd gan Lywodraeth 
Cymru ar gyfer 2024-2027 oherwydd eu diffygion ariannol. Yn hytrach, 
maent yn gweithio tuag at gynlluniau blynyddol. Mae hyn yn cyfyngu ar 
eu gorwelion cynllunio ac yn creu ansicrwydd ynghylch sut y byddant yn 
cymryd y camau angenrheidiol i wireddu eu huchelgeisiau hirdymor.

4	 Mae’n ofynnol i fyrddau iechyd ac ymddiriedolaethau’r GIG gynhyrchu Cynlluniau Tymor 
Canolig Integredig yn flynyddol. Mae Cynlluniau Tymor Canolig Integredig yn nodi sut y bydd 
cyrff yn defnyddio eu hadnoddau dros gyfnod o dair blynedd i ddarparu gwasanaethau gofal 
iechyd o ansawdd da, sy’n diwallu anghenion y boblogaeth ac yn gwella deilliannau iechyd. 
Nid yw Awdurdodau Iechyd Arbennig a chyrff cenedlaethol eraill wedi’u cwmpasu’n ffurfiol gan 
yr un gofynion ond maent yn datblygu ac yn cyhoeddi Cynlluniau Tymor Canolig Integredig.

Mae angen i gyrff cyhoeddus ddatblygu’r mesurau perfformiad cywir er mwyn 
iddynt ddeall eu heffaith yn erbyn eu hamcanion dros yr hirdymor

51	 Mae angen i gyrff cyhoeddus ddeall y gwahaniaeth y maent yn ei 
wneud, yn enwedig pan ydynt yn gweithredu ar gyfer yr hirdymor. Gall yr 
wybodaeth gywir am berfformiad helpu cyrff cyhoeddus i adolygu, addasu 
a gwella. Gall lywio atebolrwydd a sicrhau tryloywder ar gyfer cyflawni’r 
amcanion llesiant. Bydd gwybodaeth am berfformiad o ddiddordeb i 
gyllidwyr, partneriaid a chymunedau hefyd.

52	 Canfuom fod cyrff cyhoeddus yn aml heb y mesurau perfformiad cywir  
i’w helpu i ddeall cynnydd ac effaith yn erbyn eu hamcanion. Roedd 
mesurau fel arfer yn canolbwyntio’n fwy ar weithgareddau ac allbynnau 
yn hytrach nag ar ddeilliannau. Yn ogystal, bu i ni ddarganfod nad 
oedd rhai cyrff cyhoeddus wedi gosod mesurau penodol i gyd-fynd â’r 
amcanion.

53	 Ar adeg ein harchwiliadau, roedd rhai cyrff cyhoeddus yn adolygu, 
neu’n bwriadu datblygu, eu trefniadau perfformiad i ategu eu hamcanion 
newydd. Rydym wedi gwneud amryw argymhellion sy’n ymdrin â’r 
materion hyn. Mae ein gwaith ehangach hefyd wedi parhau i bwysleisio’r 
angen i gyrff cyhoeddus wella sut y maent yn rheoli eu perfformiad 
(gweler hefyd paragraffau 121 i 130).

Beth ydym yn 
ei olygu wrth 
ddeilliannau?

Y canlyniad terfynol yw ystyr deilliant 
– y gwahaniaeth a wnaed gan y cam 
gweithredu neu’r gwasanaeth. Yr hyn y 
mae’r sefydliad yn amcanu at ei gyflawni 
yw’r deilliant bwriadedig – y pam neu’r 
‘felly beth’?

Gall deilliannau fod dros y cyfnod 
byrrach, canolig neu hwy.

Efallai na fydd reolaeth lwyr ar 
ddeilliannau o fewn un corff, gan y 
gallant ddibynnu ar eraill hefyd. Mae 
deilliannau’n wahanol i allbynnau. Y 
‘beth’ yw allbynnau – y gwasanaethau a’r 
nwyddau a ddarperir i helpu i gyflawni’r 
deilliant a ddymunir.

Gwneud iddo ddigwydd: Cymryd camau i gyflawni 
amcanion llesiant

Yr hyn y mae’n rhaid i gyrff cyhoeddus ei wneud
Cymryd pob cam rhesymol i gyflawni eu hamcanion llesiant.

Yr hyn y mae’n rhaid i ni ei wneud
Asesu i ba raddau y mae cyrff cyhoeddus wedi cymhwyso’r 
egwyddor datblygu cynaliadwy wrth gymryd camau i 
gyflawni eu hamcanion llesiant.

Yr hyn a wnaethom
Cynnal yr archwiliadau hyn mewn cyrff cyhoeddus unigol 
rhwng 2020 a 2025. 

Yn gyffredinol, fe wnaethom hyn gan fwrw golwg hefyd  
ar sut yr oedd cyrff cyhoeddus yn mynd ati i gyflawni  
gwerth am arian. Fe wnaeth hyn ein galluogi i ddeall yn  
fwy llawn a oedd cyrff cyhoeddus yn gwireddu eu 
huchelgeisiau yn ymarferol.

54	 Mae ein canfyddiadau ynglŷn â sut y mae cyrff cyhoeddus yn cymryd 
camau i gyflawni eu hamcanion yn perthyn yn y bôn i saith thema  
(gweler Arddangosyn 3), a chyda rhywfaint o groesgyfeiriad at ein 
canfyddiadau ynglŷn â phennu amcanion. Mae’r themâu’n adlewyrchu 
ble’r ydym yn meddwl y gall cyrff cyhoeddus ganolbwyntio i gymhwyso’r 
Ddeddf yn well a gwneud yn siŵr eu bod yn cael gwerth am arian.

55	 Mae’r themâu wedi eu cysylltu â’i gilydd. Bydd cael un yn iawn yn helpu 
gydag un arall. Dylai cyrff cyhoeddus gadw’r rhain mewn cof trwy gamau 
cynllunio, gwneud, ac adolygu polisi, gwasanaethau, a’r modd y cyflawnir 
prosiectau. Y mwyaf sylfaenol yn ein tyb ni, o ystyried y pwysau y mae 
cyrff cyhoeddus yn eu hwynebu, yw blaenoriaethu atal.

Arddangosyn 3: themâu allweddol i helpu cyrff cyhoeddus i gryfhau sut y maent 
yn cymhwyso’r Ddeddf a gwneud yn siŵr eu bod yn cael gwerth am arian

Blaenoriaethu atal

Yr wybodaeth iawn i ddeall problemau taer a phroblemus

Cysoni adnoddau i wneud iddo ddigwydd

Cydweithio i ddatgloi heriau yn y system

Gweithio dros a chyda’r cyhoedd

Meddwl integredig

Mesur a chael eu dwyn i gyfrif am y pethau iawn

Ffynhonnell: Archwilio Cymru

56	 Bydd cyflawni newid yn galw am weithredu gan yr holl gyrff cyhoeddus yn 
unigol. Ond ni fydd hynny’n ddigon. Maent yn gweithio mewn amgylchedd 
nad yw wastad yn hybu’r newid hwnnw. Rydym yn disgrifio rhai o’r ffactorau 
hyn yn yr adrannau a ganlyn.

Mae cyrff cyhoeddus yn cael trafferth gwneud newid mwy systemig tuag at atal, 
ond hebddo bydd cyllidebau’n cael eu disbyddu, ac mae’n debygol y bydd 
deilliannau’n waeth

57	 Ni fydd cyrff cyhoeddus yn datblygu gwasanaethau cyhoeddus cynaliadwy 
heb achub y blaen ar lif y galw. Mae’r achos dros atal yn cael ei wneud yn 
barhaus a’i dderbyn yn eang. Ceir amrywiaeth o dystiolaeth sy’n meintioli’r 
effeithiau i unigolion, ar gyllidebau’r sector cyhoeddus ac ar yr economi.  
Mae Arddangosyn 4 yn nodi rhai enghreifftiau yn seiliedig ar ymchwil arall.

Arddangosyn 4: enghreifftiau o effeithiau amcangyfrifedig buddsoddi mewn atal

Mae iechyd y cyhoedd yn gyffredinol yn cynnig adenillion o £14 am 
bob £1 a fuddsoddir

Mae rhaglenni sy’n hyrwyddo bwydo ar y fron yn gallu arbed 
oddeutu £50 miliwn yn flynyddol i’r GIG trwy wella iechyd meddwl  
a gostwng derbyniadau i ysbytai

Gall rhaglenni atal digartrefedd ddwyn arbedion o £9,266 y pen  
o’i gymharu â gadael i ddigartrefedd barhau am 12 mis

Fe wnaeth rhaglenni rhianta gynnig adenillion o £15.80 am bob £1  
a fuddsoddwyd

Mae rhannu data rhwng adrannau achosion brys a’r heddlu yn  
gallu darparu adenillion o £82 am bob £1 a fuddsoddir a dwyn 
gostyngiad sylweddol yn y costau sy’n gysylltiedig â thrais

Mae gweithgareddau chwaraeon grŵp a dargedir sydd wedi’u 
bwriadu i gynyddu gweithgarwch corfforol ar draws gwahanol grwpiau 
oedran yn cynnig adenillion cymdeithasol rhwng £1.91 a £22.37 am 
bob £1 a fuddsoddir

Ffynhonnell: Masters R, Jones A, Davies J, Stielke A, Kadel R, Jenkins L, Dardur A, ac Azam S. 
Buddsoddi mewn Cymru Iachach: blaenoriaethu atal. Caerdydd: Ymddiriedolaeth GIG Iechyd 
Cyhoeddus Cymru, Ionawr 2025

Nodyn: Enghreifftiau dethol yw’r rhain sy’n dangos rhai o’r adenillion mwyaf arwyddocaol ar 
fuddsoddiad a nodir yn y ffynhonnell hon. Mae’r adroddiad yn cynnwys rhagor o enghreifftiau.

58	 Rydym yn gweld bod yr angen i fuddsoddi i ymdrin â phwysau 
uniongyrchol o safbwynt ariannol ac o ran y galw’n gallu ei gwneud yn 
arbennig o anodd i gyrff cyhoeddus fuddsoddi mewn atal. Caiff dewisiadau 
eu gwneud yn anos gan y ffaith ei bod hi’n cymryd amser i weld adenillion 
ar fuddsoddiad. Hefyd, gall yr adenillion hynny gael eu cronni gan gyrff 
heblaw am yr un sy’n gwneud y buddsoddiad. Rhaid i gyrff cyhoeddus 
ystyried disgwyliadau’r cyhoedd hefyd, a allai ganolbwyntio’n fwy ar 
fynediad at wasanaethau, neu ansawdd gwasanaethau, yn y presennol.

59	 Serch hynny, mae dyletswydd ar gyrff cyhoeddus i daro cydbwysedd 
rhwng pwysau uniongyrchol ar y naill law ac effeithiau tymor hwy ar y 
llaw arall. Po hwyaf a gymer i wneud y newid i atal, po waethaf y mae 
pethau’n debygol o fynd. Nid oes datrysiad perffaith, ond rydym wedi 
parhau i bwysleisio pwysigrwydd mynd i’r afael â thwyll, aneffeithlonrwydd, 
a gwastraff yn y tymor byr, fel bod cyrff cyhoeddus yn gallu defnyddio eu 
hadnoddau cyfyngedig yn y ffordd fwyaf effeithiol.

https://icccgsib.co.uk/adnoddau/buddsoddi-mewn-cymru-iachach-blaenoriaethu-atal/


tudalen 23 Dim amser i’w golli: Gwersi o’n gwaith dan Ddeddf Llesiant Cenedlaethau’r Dyfodol

60	 Yn 2020, canfuom fod cyrff cyhoeddus yn cydnabod yr angen i weithio 
mewn modd ataliol ond eu bod weithiau’n colli cyfleoedd i gyflawni hynny’n 
ymarferol. Fe wnaethom nodi eu bod yn ei chael hi’n anodd ailgyfeirio 
adnoddau craidd i gyflawni modelau darparu newydd, ataliol. Yn fuan ar ôl 
ein hadroddiad ym mis Mai 2020, fe wnaethom adrodd ar y modd yr oedd 
arian yn cael ei wastraffu am bod cyrff cyhoeddus yn parhau i adweithio i 
gysgu allan yn hytrach na’i atal.

61	 Yn 2025, rydym yn gweld bod atal dan bwysau. Mae hyn yn amlwg mewn 
rhai dewisiadau gwario. Cydnabu Llywodraeth Cymru y gallai ei chyllideb 
ar gyfer 2024-25 ‘effeithio ar gapasiti gwasanaethau atal megis cymorth 
i roi’r gorau i ysmygu, rheoli pwysau a gwneud ymarfer corff’. Fe wnaeth 
hefyd gynnwys toriadau sylweddol i gyllid cyrff ym maes diwylliant5.  
Canfu asesiad y Comisiynydd o gyllideb ddrafft Llywodraeth Cymru ar 
gyfer 2025-26 ‘nad yw eto’n blaenoriaethu atal’.

62	 Mae’r GIG yn wynebu pwysau uniongyrchol enfawr. Bydd y twf yn 
niferoedd y bobl sy’n aros am ofal wedi ei gynllunio yn dilyn y pandemig 
yn galw am ffocws ac adnoddau parhaus. Mae cyllid iechyd yn adlewyrchu 
hyn, gyda chyllid refeniw ar y cyfan yn cynyddu 30% mewn termau real 
wrth gymharu 2014-15 a 2023-24. 

63	 Mae cynnydd mewn gwariant ar iechyd wedi cael ei gyfeirio at ofal  
eilaidd. Tyfodd 39% mewn termau real, wrth gymharu 2014-15 a  
2022-23. Fodd bynnag, arhosodd gwariant mewn termau real ar ofal 
sylfaenol yn gymharol sefydlog dros y cyfnod (gweler Arddangosyn 
5). Mae hyn yng nghyd-destun y ffaith bod gan ofal sylfaenol rôl 
allweddol mewn gofal iechyd ataliol trwy archwiliadau iechyd rheolaidd, 
imiwneiddiadau, addysgu cleifion a chyngor ynghylch ffordd o fyw.  
Mae gan gofal sylfaenol rôl allweddol o ran rheoli cyflyrau cronig –  
megis diabetes, asthma a phwysedd gwaed uchel – yn effeithiol hefyd, 
trwy helpu i atal cymhlethdodau a derbyniadau heb eu trefnu i’r ysbyty.

5	 Ym mis Ionawr 2025, fe gyhoeddodd Pwyllgor Diwylliant, Cyfathrebu, y Gymraeg, 
Chwaraeon a Chysylltiadau Rhyngwladol y Senedd yr adroddiad Degawd o doriadau: Effaith 
gostyngiadau cyllid.

https://busnes.senedd.cymru/mgIssueHistoryHome.aspx?IId=44255
https://busnes.senedd.cymru/mgIssueHistoryHome.aspx?IId=44255

Arddangosyn 5: gwariant mewn termau real gan Fyrddau Iechyd Lleol ledled 
Cymru gyfan ar wasanaethau gofal sylfaenol ac eilaidd, rhwng 2014-15 a 2022-23

Ffynhonnell: Gwybodaeth cyllidebu rhaglenni a gyflwynwyd gan Weithrediaeth GIG Cymru yn 
seiliedig ar ffurflenni gan Fyrddau Iechyd Lleol StatsCymru

Nodiadau:

1 	 Byrddau iechyd lleol sy’n ariannu gwasanaethau a ddarperir gan ymarferwyr gofal sylfaenol 
megis meddygon teulu a deintyddion, a gwasanaethau gofal eilaidd megis triniaeth yn yr ysbyty. 
Mae gwariant Byrddau Iechyd Lleol yn cynnwys swm bach o wariant arall na ellir ei ddosbarthu’n 
wariant ar ofal sylfaenol na gofal eilaidd.

2 	 Ni chyhoeddwyd y data cyfatebol ar gyfer 2023-24 ar adeg drafftio’r adroddiad hwn.

3 	 Mae ffigyrau mewn termau real wedi eu haddasu i ystyried chwyddiant. Fe ddefnyddiom ni 
ddatchwyddyddion GDP Trysorlys EF yn ôl prisiau’r farchnad ar gyfer 2023-24, Rhagfyr 2024. 
Dyma’r diweddaraf a oedd ar gael ar adeg drafftio’r adroddiad hwn.

64	 Fodd bynnag, cymhlethir y darlun gan y ffaith nad yw gwariant gan fyrddau 
iechyd ar ofal sylfaenol yn cael ei gategoreiddio’n gyson. Rydym wedi canfod 
bod gan fyrddau iechyd yn aml ddiffyg dealltwriaeth sylfaenol am wir gost 
gofal sylfaenol. Mae bod â llinell sylfaen o’r fath yn hanfodol er mwyn i fyrddau 
iechyd ddeall cynnydd o ran symud adnoddau o ofal eilaidd i ofal sylfaenol. 

65	 Rydym hefyd wedi amlygu heriau yn y gweithlu gofal sylfaenol a bod capasiti 
mewn Timau Gwasanaethau Gofal Sylfaenol canolog mewn rhai byrddau 
iechyd dan bwysau. Yn fwy cyffredinol, canfuom y gallai rhai byrddau iechyd 
gryfhau goruchwyliaeth ar ofal sylfaenol gan y Bwrdd a phwyllgorau. Mae hyn 
yn bwysig i sicrhau ei fod yn weledol ac y rhoddir ffocws arno mewn prosesau 
penderfynu a chraffu.

https://statscymru.llyw.cymru/Catalogue/Health-and-Social-Care/Health-Finance/NHS-Programme-Budget/nhsexpenditure-by-budgetcategory-year

66	 Amcangyfrifir mai dim ond rhywle rhwng 10% ac 20% yw cyfraniad y GIG i 
ddeilliannau iechyd y boblogaeth6. Mae llawer o’r ysgogiadau gan gynghorau. 
Fodd bynnag, gostyngodd eu cyllid refeniw craidd 0.55% mewn termau real 
wrth gymharu 2014-15 a 2023-24.

67	 Mae cynghorau’n wynebu galw cynyddol hefyd, sy’n ei gwneud hi’n anodd 
buddsoddi mewn atal. Er enghraifft, canfu ein gwaith ar drechu tlodi fod 
cynghorau’n nodweddiadol yn canolbwyntio ar ymateb i bobl mewn argyfwng 
yn hytrach na’u hatal rhag mynd i mewn i dlodi yn y lle cyntaf. Roedd hyn i’w 
briodoli’n bennaf i niferoedd uchel y bobl yr oedd angen gwasanaethau arnynt 
am eu bod yn ei chael hi’n anodd o ddydd i ddydd.

68	 Yn fwy cyffredinol, rydym wedi gweld sut y mae pwysau i ddiwallu anghenion 
byrdymor mewn gwasanaethau statudol megis gofal cymdeithasol wedi 
effeithio ar wariant ar wasanaethau rheoleiddiol eraill, megis safonau 
masnach, neu wasanaethau ataliol megis diogelwch cymunedol. Mae 
Arddangosyn 6 yn dangos enghreifftiau o hyn.

Arddangosyn 6: newidiadau canrannol mewn gwariant gros (a net) mewn 
termau real gan gynghorau ar sampl o wasanaethau, rhwng 2014-15 a 2023-24

Ffynhonnell: Dadansoddiad Archwilio Cymru o ddata Llywodraeth Cymru a gasglwyd trwy ffurflenni 
blynyddol alldro refeniw awdurdodau lleol

Nodiadau:

1 	 Rydym wedi dethol sampl o wasanaethau â gwariant uchel sydd wedi profi cynnydd sylweddol. 
Fe wnaethom hefyd ddethol sampl o wasanaethau sydd wedi profi gostyngiadau canrannol 
mawr ac sydd o diddordeb am eu bod yn ymwneud â gwasanaethau rheoleiddiol neu 
wasanaethau â manteision ataliol.

2 	 Mae ffigyrau mewn termau real wedi’u haddasu i ystyried chwyddiant. Fe ddefnyddiom ni 
ddatchwyddyddion GDP Trysorlys EF yn ôl prisiau’r farchnad ar gyfer 2023-24, Rhagfyr 2024. 
Dyma’r diweddaraf a oedd ar gael ar adeg drafftio’r adroddiad hwn.

3 	 Mae ffigyrau gwariant net mewn cromfachau’n cynnwys y gwariant gros namyn unrhyw incwm  
y mae’r maes gwasanaeth yn ei gael. 

6	 Centre for Progressive Policy, Core Cities a Metro Dynamics, Preventative Public Services: 
Policy Working Paper for Core Cities, Hydref 2024

Gwasanaethau cymdeithasol plant a theuluoedd +48% (+47%)

Gwasanaethau cymdeithasol oedolion dan 65 oed +26% (+23%)

Gwasanaethau cymdeithasol pobl hŷn +25% (+22%)

Gwastraff +8% (+7%)

Ysgolion +8% (+7%)

Diogelwch cymunedol -36% (-44%)

Gwasanaethau llyfrgelloedd -30% (-32%)

Gwasanaethau diwylliant a threftadaeth -21% (-28%)

Safonau masnach/diogelu defnyddwyr -20% (-23%)

Rheoli datblygu -18% (-14%)

https://statscymru.llyw.cymru/Catalogue/Local-Government/Finance/Revenue/Outturn/revenueoutturnexpendituresummary-by-service
https://www.progressive-policy.net/publications/preventative-public-services
https://www.progressive-policy.net/publications/preventative-public-services

69	 Mae penderfyniadau i leihau gwariant ataliol gan un adran neu sefydliad 
yn effeithio ar y galw am wasanaethau eraill. Mae ein gwaith cyfredol ar 
lety dros dro’n amlygu’r her y mae cynghorau’n ei hwynebu i newid i ddull 
mwy ataliol yn wyneb gostyngiadau mewn gwasanaethau a allai helpu i 
leihau’r galw. Rhaid i hyn gael ei weld yng nghyd-destun yr effaith barhaus 
y mae byw mewn llety dros dro’n gallu ei chael ar lesiant pobl, yn anad 
neb, plant.

70	 Yn achos iechyd a gofal cymdeithasol, ceir ffrwd gyllido sydd wedi’i 
neilltuo i hybu atal. Mae’r Gronfa Integreiddio Rhanbarthol (RIF) yn mynd 
i Fyrddau Partneriaeth Rhanbarthol ledled Cymru. Canfuom fod y cyllid 
yn helpu Byrddau Partneriaeth Rhanbarthol i ganlyn arni â mentrau ataliol 
sy’n seiliedig ar dystiolaeth.

Ailalluogi yn Abertawe

Cymorth dwys i bobl ailafael yn eu hannibyniaeth ar ôl afiechyd neu 
arhosiad yn yr ysbyty yw ailalluogi. Mae Bwrdd Partneriaeth Rhanbarthol 
Gorllewin Morgannwg wedi cyllido gwasanaeth ailalluogi cymunedol i 
gleifion dros 65 yn Abertawe. Mae’r gwasanaeth yn cynnwys gweithwyr 
gofal cartref, staff gofal preswyl, ffisiotherapyddion, therapyddion 
galwedigaethol a nyrsys. Rhwng 2023 a 2024, nododd Cyngor Abertawe 
ostyngiad sylweddol yn yr angen am ofal hirdymor pan oedd pobl yn cael 
cymorth ailalluogi. Felly yr oedd hi ar gyfer 80% o bobl a oedd â phecyn 
ailalluogi mewn cartref gofal a 60% o bobl a oedd â phecyn ailalluogi yn  
y gymuned.

71	 Fodd bynnag, nid ydym yn gweld digon o dystiolaeth fod partneriaid 
ym maes iechyd a gofal cymdeithasol yn aildrefnu eu gwasanaethau 
a chyllidebau craidd i gyflawni’r mentrau hyn ar gyfer yr hirdymor. Mae 
cyllid y Gronfa Integreiddio Rhanbarthol wedi ei fwriadu i fod yn fyrdymor. 
Mae disgwyl i bartneriaid ym maes iechyd a gofal cymdeithasol ddarparu 
cyllid cyfatebol ac yna ‘prif ffrydio’r’ mentrau, gan ysgwyddo’r cyfrifoldeb 
am y cyllid hirdymor. Yn ymarferol, maent yn ei chael hi’n anodd gwneud 
hyn. Mae hyn yn golygu y gall partneriaid wynebu penderfyniadau anodd 
ynglŷn â lleihau neu atal prosiectau gwerthfawr ac mae’n cyfyngu ar nifer 
y prosiectau y gallant eu cefnogi. Yn y pen draw, ceir risg nad yw’r Gronfa 
Integreiddio Rhanbarthol yn cael yr effaith ar draws y system gyfan y 
bwriedir iddi ei chael7.

7	 Fe adroddom ni ar yr un risg hon pan wnaethom fwrw golwg ar raglen ragflaenol, y Gronfa 
Gofal Integredig, yn 2019. Byddwn yn bwrw golwg fanylach ar sut y mae gwersi wedi cael  
eu rhoi ar waith fel rhan o waith archwilio parhaus.

https://www.llyw.cymru/y-gronfa-integreiddio-rhanbarthol-ar-gyfer-iechyd-gofal-cymdeithasol-canllawiau-refeniw
https://www.llyw.cymru/byrddau-partneriaeth-rhanbarthol

72	 Canfu ein hadolygiad diweddar o wasanaethau canser nad oes dull strategol 
cydlynus o atal canser a chyflyrau mawr eraill. Fe wnaethom adrodd nad 
yw Llywodraeth Cymru wedi nodi dull strategol eglur, trosfwaol o symud 
cydbwysedd gofal tuag at atal ar draws y llu o gyrff yn y sector cyhoeddus  
y byddai angen i’w blaenoriaethau, dewisiadau ac ymddygiadau newid.  
Felly y mae hi er bod 38% o bob canser bob blwyddyn yng Nghymru’n rhai  
y gellir eu hatal ac y byddai gwneud hynny’n gallu achub bywydau a lleihau’r 
galw am wasanaethau’r GIG. 

73	 Rhaid mai un o ddibenion y Ddeddf yw sicrhau dull cydgysylltiedig, 
cynaliadwy o ymdrin â materion iechyd critigol y gellir eu hatal megis canser. 
Mae ein canfyddiadau’n codi cwestiynau ehangach arwyddocaol ynglŷn â 
rhoi’r Ddeddf ar waith a’i heffaith ar draws ein GIG.

74	 Bydd hi’n bwysig i Lywodraeth Cymru ystyried sut y gall gymell a chynorthwyo 
cyrff eraill i gyflawni gwaith atal, er enghraifft trwy gyllid (gweler paragraffau 
114 i 115) a pherfformiad a goruchwyliaeth (gweler paragraffau 123 i 130). 
Bydd angen i gyrff cyhoeddus ddeall hefyd faint y maent yn ei fuddsoddi ar 
hyn o bryd a’r adenillion y maent yn eu cael. Nid yw hyn yn hawdd; bydd ar 
gyrff cyhoeddus angen cyngor a chymorth i’w helpu i wneud hyn.

Ymchwilio i fuddsoddiad ataliol mewn llywodraeth leol

Mae CIPFA yn gweithio gyda’r Sefydliad Iechyd i archwilio i ba raddau y 
gellir meintioli gwariant cynghorau ar atal. Gan weithio gyda chynghorau 
partner yn Lloegr, un yng Nghymru, a rhanddeiliaid ehangach, bydd y 
gwaith hwn yn ceisio adeiladu consensws ynglŷn â diffiniad a chwmpas ar 
gyfer camau gweithredu ataliol y gellid mapio gwasanaethau a rhaglenni 
yn eu herbyn, ac adnabod lefelau’r gwariant.

Y nod yw cynyddu tryloywder o ran lefelau’r buddsoddiad i oleuo prosesau 
penderfynu a chyfleu’r achos o blaid atal.

https://www.cipfa.org/services/integrating-care/investing-in-prevention

Mae cyrff cyhoeddus yn aml heb yr wybodaeth iawn i reoli’r sefyllfa bresennol, 
ac i ymdrin â phroblemau cymhleth ar gyfer yr hirdymor

75	 Mae ar gyrff cyhoeddus angen yr wybodaeth iawn i’w helpu i wneud 
penderfyniadau sy’n seiliedig ar dystiolaeth a dysgu o’r gorffennol i oleuo’r 
dyfodol. Mae arnynt hefyd angen gallu edrych ymlaen a deall y darlun 
newidiol o ran y galw, risgiau a chyfleoedd. Bydd hyn yn eu helpu i daro 
cydbwysedd rhwng dewisiadau yn y presennol ar y naill law a mynd ar 
drywydd uchelgeisiau tymor hwy ar y llaw arall. Bydd hefyd yn eu helpu i 
ddod o hyd i ddatrysiadau cyffredin i broblemau sydd â gwreiddiau dwfn.

76	 Yn 2020, gwelsom nifer o enghreifftiau o gyrff cyhoeddus yn meddwl am  
yr hirdymor, yn seiliedig ar ddealltwriaeth resymol am bwysau o ran y  
galw. Fodd bynnag, fe wnaethom amlygu’r angen am gynllunio mwy 
soffistigedig ar gyfer y dyfodol, a oleuir gan ddealltwriaeth ehangach am  
y galw a thueddiadau.

77	 Yn 2025, rydym yn gweld arfer cadarnhaol. Er enghraifft, canfu ein 
gwaith ar strategaethau digidol cynghorau eu bod yn aml yn tynnu ar 
dueddiadau’r dyfodol a thystiolaeth eang yn sail i’w ffordd o feddwl, er y 
gallai llawer fynd ymhellach.

Cyngor Sir Powys: Deall y ffactorau hirdymor a all effeithio ar y 
strategaeth ddigidol

Mae’r Cyngor wedi defnyddio asesiad llesiant y BGC i adnabod 
anghenion y boblogaeth yn y dyfodol ac arwain ar ddatblygiad 
‘Banc Gwybodaeth Llesiant y BGC sy’n darparu mewnwelediad a 
chuddwybodaeth awtomeiddiedig’. Mae achosion busnes ei strategaeth 
ddigidol wedyn yn adnabod tueddiadau posibl y dyfodol ac yn gwneud 
sylwadau ynglŷn â risgiau a chyfleoedd posibl yn y dyfodol. Mae 
Tîm Gwasanaethau Digidol y Cyngor yn cydweithio’n agos gyda 
gwasanaethau i ddeall eu cyfeiriad, eu hanghenion a’u heriau yn y 
dyfodol. Maent yn mynd ati’n rheolaidd i sganio’r gorwel ac ymchwilio i 
ganfod sut y gallai’r Cyngor ddefnyddio technoleg ddigidol a data i wella 
profiad cwsmeriaid.

78	 Yn gyffredinol rydym wedi adnabod cyfleoedd i gyrff cyhoeddus ehangu eu 
sylfaen wybodaeth a’i defnyddio i oleuo penderfyniadau. Er enghraifft:
•	 fe adnabu ein gwaith ar gysgu allan ar ddechrau’r cyfnod adrodd hwn 

gyfleoedd i gynghorau a’u partneriaid ddefnyddio data’n well i ddeall y 
sefyllfa gyfredol ac i ragfynegi’r galw yn y dyfodol i atal digartrefedd; ac 

•	 fe ganfu ein hadolygiad diweddar o dai fforddiadwy nad oedd 
Llywodraeth Cymru wedi cynnal asesiad hirdymor o’r angen ac fe 
argymhellodd ei bod yn datblygu ei dealltwriaeth am y galw sylfaenol.

79	 Mae rhannu a dadansoddi data, sy’n debygol o fod yn cael ei ddal gan 
wahanol gyrff, yn angenrheidiol i wella gwasanaethau a deall y galw. 
Canfu ein gwaith ar ofal brys ac argyfwng nad yw’r data sydd ar gael yn 
mynd yn ddigon pell o ran rhoi golwg ar draws y system iechyd a gofal 
cymdeithasol gyfan i ategu prosesau penderfynu strategol. Gallai data 
gwell a mwy cysylltiedig helpu i hybu ymatebion ataliol a chydweithredol i 
heriau hirsefydlog.

80	 Mae angen i gyrff cyhoeddus ddeall y sefyllfa a thueddiadau ar hyn o  
bryd hefyd i helpu i reoli eu hadnoddau. Mae cynllunio’r gweithlu’n 
enghraifft bwysig o hyn. Heb wybodaeth o’r fath, ni fydd cyrff cyhoeddus 
yn gallu sicrhau bod y sgiliau a’r capasiti’n cyfateb i’r galw a chyflawni  
eu hamcanion:
•	 yn Llywodraeth Cymru, canfuom nad oedd gwybodaeth am y gweithlu’n 

diwallu’r anghenion o ran cynllunio a rheoli’r gweithlu’n effeithiol, ond fe 
wnaethom gydnabod ei bod yn datblygu cynlluniau i’w gwella.

•	 canfuom fod GIG Cymru’n cymryd rhai camau cadarnhaol i wella ei 
ddata ar y gweithlu. Fodd bynnag, mae gwaith i’w wneud o hyd i lenwi’r 
bylchau mewn meysydd penodol. Mae angen data rhagfynegi gwell 
hefyd i ddod â rhagolwg tymor hwy i GIG sy’n aml yn cael ei ddenu i 
fynd i’r afael â’r heriau byrdymor uniongyrchol.

•	 rydym wedi adnabod cyfleoedd tebyg i gryfhau data ar y gweithlu  
mewn cynghorau.

81	 Adnabu ein hadolygiadau o gynaliadwyedd ariannol ar draws cynghorau, 
er nad oedd y rhan fwyaf wedi, fod ychydig ohonynt wedi dadansoddi 
graddau a natur galw rhagamcanol hirdymor am wasanaethau gan 
ddefnyddio data mewnol ac allanol. Fe wnaethom nodi y gallai ehangu 
arfer o’r fath helpu cynghorau i ddatblygu dealltwriaeth fanwl am bwysau 
ar gyllidebau mewn meysydd gan gynnwys gofal cymdeithasol oedolion.

82	 Rydym yn derbyn bod heriau ymarferol i wella ansawdd, ehangder a 
threfniadau rhannu data, er enghraifft sgiliau a chapasiti, anawsterau 
casglu data, a phryderon ynghylch diogelu data. Fodd bynnag, bydd cael  
y data’n iawn yn awr yn talu ar ei ganfed yn y dyfodol.

83	 Enghraifft dda o faes lle mae hyn yn bwysig yw lleihau carbon. Fe wnaeth 
ein hadroddiad ar barodrwydd y sector cyhoeddus ar gyfer sero net 
adnabod yr angen i wella ansawdd data a’r modd y caiff ei fonitro, yn 
enwedig ar gyfer allyriadau cadwyni cyflenwi, ac i ddatblygu systemau i 
gasglu’r data. Mewn gwaith archwilio ar wahân ar ddatgarboneiddio mewn 
rhai cyrff, canfuom eu bod ar gamau amrywiol o ran datblygu eu data ac fe 
wnaethom bwysleisio pwysigrwydd sefydlu llinell sylfaen.

Gall cyrff cyhoeddus ei chael yn her cyflawni manteision ehangach ond mae angen 
iddynt ddod o hyd i ffyrdd o fwrw’r maen i’r wael os ydynt yn mynd i ddatrys y 
materion cymhleth, cysylltiedig y maent yn eu hwynebu  

84	 Mae’r Ddeddf yn hybu meddwl cydgysylltiedig a all arwain at ddatrysiadau 
cydgysylltiedig. Dylai meddwl mewn ffordd ‘integredig’ helpu cyrff cyhoeddus 
i greu’r cysylltiadau ar draws eu gwaith eu hunain. Dylai hefyd fwrw goleuni 
ar y meysydd lle gallant helpu partneriaid i gyflawni eu hamcanion hwythau. 
Y nod yw cyflawni mwy dros bobl a’r blaned a gwneud y gorau o arian 
cyhoeddus.

85	 Yn 2020, canfuom fod cyrff cyhoeddus yn aml yn gallu disgrifio’r cysylltiadau 
rhwng eu hamcanion hwy, amcanion eu partneriaid, a’r nodau llesiant 
cenedlaethol. Fodd bynnag, roedd mwy y gallent fod yn ei wneud i roi 
 eu ffordd o feddwl ar waith i helpu i gyflawni manteision ehangach.  
Fe wnaethom nodi’r risg o drin integreiddio fel ymarfer biwrocrataidd,  
sy’n canolbwyntio ar ddangos y cysylltiadau ar bapur.

86	 Yn 2025, rydym yn gweld cyrff cyhoeddus yn creu cysylltiadau ac yn meddwl 
mwy am y manteision ehangach y gallant eu cyflawni. Gwelsom enghreifftiau 
o hyn pan wnaethom fwrw golwg ar ddulliau strategol cynghorau o reoli 
asedau. Roedd rhai’n ystyried sut y gallent wneud cynnydd tuag at dargedau 
sero net trwy fod â llai o swyddfeydd a lleihau siwrneiau i ac o’r gwaith. 
Roedd rhai’n ystyried sut y gallent gyflawni amcanion economaidd, gan 
gynnwys gwaredu adeiladau prif swyddfeydd fel rhan o gynlluniau adfywio 
ehangach. Fe wnaethom argymhellion i annog cynghorau eraill i feddwl 
mewn ffordd debyg.

87	 Lle mae’r ffocws ar fanteision ehangach yn amlwg yn ffyrdd cyrff o feddwl 
ac yn eu strategaethau a chynlluniau allweddol, mae’n dal yn wir bod angen 
iddynt ddatblygu eu prosesau i fwrw’r maen i’r wal. Er enghraifft, mae’n dda 
gweld bod Strategaeth Buddsoddi yn Seilwaith Cymru, a gyhoeddwyd gan 
Lywodraeth Cymru ym mis Rhagfyr 2021, wedi’i gwreiddio yn y Ddeddf. 
Mae’n darparu cyfeiriad hirdymor sy’n canolbwyntio ar ddeilliannau. Mae’n 
cyfarwyddo prosiectau a rhaglenni i gyflawni deilliannau strategol sy’n mynd 
y tu hwnt i fanteision craidd creu neu gynnal a chadw ased. Fodd bynnag, 
mae angen i Lywodraeth Cymru wneud mwy i sicrhau nod adrannau’n 
cynyddu eu cyfraniadau at y deilliannau hynny i’r eithaf ac yn adrodd arnynt.

88	 Yn yr un modd, mae buddsoddi mewn teithio llesol yn ceisio dwyn manteision 
lluosog ar gyfer iechyd, yr economi a’r amgylchedd. Yn gadarnhaol, cyfeirir 
at deithio llesol mewn amrywiaeth o bolisïau a deddfwriaeth, gan gynnwys 
Polisi Cynllunio Cymru a’r Rhaglen Cymunedau Dysgu Cynaliadwy. Fodd 
bynnag, clywsom fod penderfyniadau cynllunio ynglŷn ag ysgolion a 
datblygiadau tai newydd yn aml yn cael eu gwneud heb ddigon o ystyriaeth 
i deithio llesol. Ac er bod Arweiniad ar Arfarnu Trafnidiaeth Cymru (WelTAG) 
yn dweud y dylai prosiectau trafnidiaeth newydd, gan gynnwys ffyrdd neu 
reilffyrdd, integreiddio teithio llesol o’r dechrau un, clywsom am achosion lle 
nad yw hyn wedi digwydd.

https://www.llyw.cymru/cynllun-strategaeth-buddsoddi-yn-seilwaith-cymru
https://www.llyw.cymru/arweiniad-ar-arfarnu-trafnidiaeth-cymru-weltag


tudalen 31 Dim amser i’w golli: Gwersi o’n gwaith dan Ddeddf Llesiant Cenedlaethau’r Dyfodol

89	 Mae’r enghreifftiau hyn yn tanlinellu mor bwysig ydyw bod cyrff cyhoeddus 
yn addasu eu prosesau – megis achosion busnes – i helpu i droi dyheadau’n 
fanteision go iawn. Wedyn mae angen iddynt fwrw’r maen i’r wal a pharhau 
â’r ffocws fel rhan o fonitro a gwerthuso.

90	 Mae cyflawni gwahanol flaenoriaethau polisi’n aml yn dibynnu ar gamau 
gweithredu gan eraill. Fe wnaeth ein gwaith ar dwristiaeth gynaliadwy 
yn y tri Awdurdod Parc Cenedlaethol (APCau) ddangos her ymarferol 
taro cydbwysedd rhwng gwarchod yr amgylchedd naturiol a threftadaeth 
ddiwylliannol ar y naill law a hybu mwynhad gan y cyhoedd ar y llaw arall8. 
Mae llawer o’r ysgogiadau strategol ar gyfer twristiaeth gynaliadwy’n 
gorwedd gyda chyrff nad ydynt wastad yn rhannu’r un weledigaeth neu’n 
ysgwyddo’r un cyfrifoldebau am ddiogelu’r amgylchedd ag sydd gan y 
parciau cenedlaethol. Fe wnaethom nodi bod ein canfyddiadau hefyd yn 
dwyn goblygiadau o ran sut y mae Llywodraeth Cymru’n datblygu ac yn 
pennu blaenoriaethau ar gyfer yr APCau.

91	 Mae pwysau ariannol yn golygu bod penderfyniadau anodd yn anochel. Ni all 
cyrff cyhoeddus wneud popeth. Rydym wedi gweld, er enghraifft, sut y mae 
gwirioneddau ariannol wedi golygu dewisiadau anodd am dai fforddiadwy.  
Er y gall fod yn hawdd meddwl am y manteision ehangach fel ‘pethau braf i’w 
cael’, gall eu cyflawni helpu arian cyhoeddus y ymestyn ymhellach a chadw 
cyrff ar y trywydd iawn tuag at eu huchelgeisiau hirdymor.

8	 Dau ddiben Awdurdodau’r Parciau Cenedlaethol yw: gwarchod a gwella harddwch naturiol, 
bywyd gwyllt a threftadaeth ddiwylliannol y Parc Cenedlaethol; a hybu cyfleoedd i’r cyhoedd 
fwynhau a deall nodweddion arbennig y Parc Cenedlaethol.

Tai Fforddiadwy: Dewisiadau anodd ynglŷn â’r targed i adeiladu 20,000 
o gartrefi

Mae Llywodraeth Cymru’n anelu at adeiladu 20,000 o gartrefi cymdeithasol 
carbon isel newydd i’w rhentu erbyn 2026. Mae arni eisiau cyflawni 
manteision ehangach hefyd, megis lleihau allyriadau carbon.

Mae chwyddiant wedi cynyddu costau adeiladu. Heb gyllid ychwanegol,  
fe wnaethom ni amcangyfrif y byddai Llywodraeth Cymru a phartneriaid yn 
methu â chyrraedd y targed o gryn dipyn.

Yn y tymor byr, adeiladu neu brynu yw dewisiadau Llywodraeth Cymru yn y 
bôn. Gellir prynu cartrefi presennol yn weddol gyflym, ac maent yn rhatach. 
Gallai newid i brynu cartrefi hefyd helpu i fynd ati’n gyflymach i leihau 
niferoedd uchel y bobl sy’n byw mewn llety dros dro hefyd.

Ond nid yw prynu cartrefi’n cynnig yr un manteision o ran lleihau allyriadau 
carbon nac yn cyrraedd yr un safonau o ran gofod. Oni bai eu bod yn golygu 
defnyddio cartrefi gwag unwaith eto, nid yw prynu cartrefi’n ychwanegu 
at y stoc dai ar y cyfan. Mae hyn yn dangos her taro cydbwysedd rhwng 
gwahanol ystyriaethau byrdymor a hirdymor pan fo arian yn dynn.



tudalen 32 Dim amser i’w golli: Gwersi o’n gwaith dan Ddeddf Llesiant Cenedlaethau’r Dyfodol

Mae cyrff cyhoeddus wedi dangos eu bod yn gallu dod ynghyd i ymateb i  
argyfwng, ond nid ydynt wastad yn gweithio gyda’i gilydd yn effeithiol i ymdrin  
â heriau cymhleth

92	 Mae angen i gyrff cyhoeddus gydweithio i ymateb i heriau cymhleth a chyflawni 
gwerth am arian. Gall cydweithio wireddu darbodion maint neu osgoi dyblygu. 
Gall gynnull partneriaid i reoli’r galw ac atal problemau rhag mynd yn waeth. 
Mae cydweithio hefyd yn gallu helpu i gyflawni manteision ehangach. Mae a 
wnelo â mwy na gweithio gyda’i gilydd i ymdrin â phroblemau byrdymor. 

93	 Yn 2020, canfuom nifer o enghreifftiau cadarnhaol o gydweithio, ond cyfleoedd 
i gyrff cyhoeddus weithio gydag ystod ehangach o bartneriaid i gynyddu effaith. 
Canfuom hefyd y gallent gryfhau sut y maent yn mynd ati i gydweithio, gan roi 
mwy o bwyslais ar asesu effaith ac adolygu effeithiolrwydd.

94	 Fe wnaeth ein gwaith yn ystod y pandemig amlygu gwersi allweddol, ond 
fe wnaethom sylwadau cadarnhaol yn gyffredinol ynglŷn â sut yr oedd cyrff 
cyhoeddus wedi rhoi systemau cydweithredol a threfniadau llywodraethu 
hyblyg ar waith mewn agweddau eraill ar yr ymateb. Roedd hyn yn cynnwys 
y rhaglen Profi, Olrhain, Diogelu, caffael a chyflenwi cyfarpar diogelwch 
personol, a’r rhaglen frechu.

95	 Mewn perthynas â chysgu allan, fe wnaethom sylwadau ynglŷn â sut yr oedd 
cyrff cyhoeddus wedi ymateb gyda’i gilydd i roi cymorth yn ystod cyfnod cynnar 
y pandemig. Roedd hyn yn erbyn cefnlen o wendidau hanesyddol mewn 
trefniadau ar gyfer gweithio mewn partneriaeth. Fe wnaethom bwysleisio’r  
cyfle i adeiladu ar hyn i ategu newid tymor hwy.

96	 Ers hynny, rydym wedi adrodd ar enghreifftiau cadarnhaol eraill. Canfuom 
fod Llywodraeth Cymru a chonsortia addysg wedi cydweithio’n dda gyda’r 
proffesiwn addysg mewn maes lle bu newid sylweddol mewn polisi i  
gyd-ddylunio’r cwricwlwm newydd i Gymru. Ac rydym wedi cydnabod sut y 
daeth cyrff cyhoeddus ynghyd gyda’u partneriaid i letya a chefnogi pobl a  
oedd yn cyrraedd o Wcráin, gan adeiladu ar wersi o’r ymateb i’r pandemig.

97	 Ar y cyfan, serch hynny, mae’r darlun o ran cydweithio’n dal i fod yn gymysg. 
Rydym wedi adnabod cyfleoedd a gollwyd neu achosion lle gallai cyrff fynd 
ymhellach. Mae enghreifftiau o’n gwaith mewn llywodraeth leol yn cynnwys:
•	 trawsnewid digidol – canfuom fod rhai cynghorau’n cyflawni eu 

strategaethau digidol gydag ystod eang o bartneriaid, ond y gallai’r rhan 
fwyaf fynd ymhellach;

•	 mentrau cymdeithasol – fe ddwedom ni fod y rhan fwyaf o gynghorau wedi 
mabwysiadu model arweinyddiaeth oddefol a’u bod yn colli’r potensial i 
fentrau cymdeithasol helpu i ddarparu gwasanaethau a all wella ansawdd 
bywyd pobl; a

•	 diogelwch adeiladau – fe amlygom ni gyfleoedd i wella gwasanaethau trwy 
fwy o gydweithio a gweithio’n rhanbarthol ond canfuom na wnaed rhyw 
lawer o gynnydd i symud hyn yn ei flaen.

98	 Mae BGCau yn bodoli i lywio ymatebion cydweithredol lleol i’r heriau 
mawr. Mae eu haelodaeth a’u cylch gwaith yn golygu eu bod mewn 
sefyllfa ddelfrydol i ymateb i amryw faterion trawsbynciol. Fodd bynnag, 
mae BGCau yn gweithredu mewn tirlun gorlawn. Mae hyn yn golygu 
bod rhaid i gyrff cyhoeddus ganfod beth yw’r berthynas rhwng BGCau 
a phartneriaethau eraill â chylchoedd gwaith cysylltiedig, sy’n aml yn 
cwmpasu ardaloedd gwahanol. Nid yw hyn yn syml.

99	 Mae Byrddau Partneriaeth Rhanbarthol hefyd yn bodoli i lywio ymatebion 
cydweithredol i heriau ar draws y system gyfan ond gan ganolbwyntio ar 
iechyd a gofal cymdeithasol. Maent yn gweithredu yn ôl ffiniau byrddau 
iechyd. Mae ein gwaith ar ofal brys ac argyfwng wedi amlygu ble y mae 
cyllid yn helpu i lywio cydweithio a chyflawni mentrau ataliol ond mae’n 
codi cwestiynau ynglŷn ag effeithiolrwydd y partneriaethau i lywio newid 
cynaliadwy (gweler paragraffau 70 a 71).

100	 Mae unrhyw weithio mewn partneriaeth yn galw am fuddsoddi amser 
a chapasiti. Mae hyn yn arbennig o wir pan fo byrddau a gweithgorau 
niferus i’w gwasanaethu. Ond mae amser a chapasiti’n brin ym mhob corff 
cyhoeddus. Gall fod yn arbennig o anodd i gyrff sy’n gwasanaethu ardal 
fawr ymgysylltu ar lefel leol.

101	 Bydd y dirwedd partneriaethau’n parhau i ddatblygu wrth i Gydbwyllgorau 
Corfforedig gyflawni eu cylchoedd gwaith statudol ac i newidiadau i’r 
consortia addysg rhanbarthol ddod i rym. Mae’r Comisiynydd wedi 
gwneud sylwadau am y modd ‘ad hoc’ yn ôl pob golwg y mae Llywodraeth 
Cymru wedi cyflwyno partneriaethau a bod ‘nifer o BGCau yn peidio â 
gweithredu’n effeithiol oherwydd diffyg adnoddau a chymorth i roi pethau 
ar waith’. Mae hefyd wedi argymell bod Llywodraeth Cymru’n asesu ac yn 
symleiddio strwythurau partneriaethau. Mae ei adroddiad hefyd yn amlygu 
rhai o nodweddion BGCau effeithiol.

102	 Rydym hefyd yn erfyn ar gyrff cyhoeddus i wneud yn siŵr bod eu 
trefniadau ar gyfer gweithio mewn partneriaeth yn effeithiol ac yn cael yr 
effaith a ddymunir. Fel arall, gallent fod yn gwastraffu amser ac arian ac yn 
colli cyfleoedd i gyflawni deilliannau gwell.

Cydbwyllgorau Corfforedig

Daeth Cydbwyllgorau Corfforedig i rym ym mis Ebrill 2021 ac fe 
ymgymeron nhw â’u swyddogaethau a dyletswyddau craidd o fis 
Mehefin 2022. Ym mis Tachwedd 2023, fe adroddom ni eu bod yn dal 
yng nghyfnod cynnar eu datblygiad. Er eu bod yn adeiladu ar drefniadau 
bargeinion dinesig/twf, nid oeddent i gyd wedi penderfynu sut yr oeddent 
yn mynd i weithio gyda phartneriaethau a chyrff eraill i gael y gorau o 
adnoddau ac arbenigedd. Mae hyn yn hollbwysig o ystyried mai’r brif 
resymeg ar gyfer sefydlu Cydbwyllgorau Corfforedig oedd cryfhau 
cydweithio rhanbarthol.

Nododd ein hadroddiad teithio llesol fod Cydbwyllgorau Corfforedig 
bellach yn rhan o dirwedd gyflawni orlawn. Mae swyddogaethau cynllunio 
trafnidiaeth rhanbarthol Cydbwyllgorau Corfforedig yn golygu y bydd 
ganddynt rôl gynyddol o ran pennu blaenoriaethau, gan gynnwys mewn 
perthynas â llwybrau teithio llesol trawsffiniol strategol.

Mae cyrff cyhoeddus yn colli cyfleoedd i wneud pobl yn ganolog i’w gwasanaethau

103	 Rhaid i gynnwys pobl beidio â chael ei ystyried yn rhywbeth ‘braf i’w gael’. 
Mae deall yr hyn y mae ar bobl ei eisiau a’i angen yn elfen hanfodol er 
mwyn cyflawni gwerth am arian. Gall helpu cyrff cyhoeddus i ddylunio 
gwasanaethau’n gywir y tro cyntaf. Gall eu helpu i ddeall beth sy’n digwydd 
mewn gwirionedd ac atal pethau rhag mynd yn waeth. Gall roi mewnwelediad 
i’r math o ddyfodol y mae ar bobl ei eisiau.

104	 Mae’r syniad o gynnwys pobl yn herio cyrff cyhoeddus i fynd y tu hwnt 
i ymgynghori traddodiadol. Mae’n awgrymu y dylai cyrff cyhoeddus 
siarad gyda phobl yn gynnar, gan agor y posibilrwydd iddynt fod yn rhan 
uniongyrchol o ddylunio a darparu gwasanaethau, a’u gwerthuso wedyn.  
Yn 2020, fe adroddom ni fod cyrff cyhoeddus yn aml yn peidio â chreu 
cyfleoedd i’r cyhoedd gael eu cynnwys fel hyn; a bod angen iddynt wneud 
mwy i gynnwys amrywiaeth lawn y boblogaeth.

105	 Yn 2025, rydym yn dal i weld sbectrwm eang o gynnwys, ac mae’n anodd 
adnabod tuedd gyffredinol mewn arfer. Ceir enghreifftiau nodedig. Mae’r 
rhain yn cynnwys mynd ati i gynnwys pobl wrth ddatblygu gwasanaethau,  
yn ogystal ag ymarferion ymgysylltu ar raddfa fawr sydd wedi’u bwriadu i 
hybu sgwrs gyda’r cyhoedd.

106	 Ond rydym hefyd yn canfod achosion lle nad yw cyrff cyhoeddus yn cynnwys 
pobl; neu lle nad ydynt yn clywed gan ehangder eu cymunedau. Gall hyn 
olygu eu bod yn dylunio datrysiadau nad ydynt yn diwallu anghenion pobl 
neu sy’n allgau rhai grwpiau.

Cyfoeth Naturiol Cymru: ‘Natur a Ni’.

Sgwrs genedlaethol gyda thros 3,000 o bobl am yr amgylchedd naturiol 
yng Nghymru oedd Natur a Ni. Wedyn daeth CNC â phobl ynghyd yng 
nghynulliad y dinasyddion i droi’r wybodaeth honno’n weledigaeth a rennir 
ar gyfer y flwyddyn 2050 ac ystyried y newidiadau y mae angen i ni eu 
gwneud wrth baratoi ar gyfer 2030 a 2050, fel unigolion ac fel gwlad.

107	 Mae’r heriau y mae cyrff cyhoeddus yn eu hwynebu’n golygu bod angen 
iddynt newid yr hyn y maent yn ei wneud. Mae gan bobl ledled Cymru ran 
yn y newidiadau hyn. Ar ddatgarboneiddio, gwelsom rywfaint o feddwl 
cadarnhaol ac enghreifftiau o gynghorau yn ymgysylltu â’u cymunedau, 
yn ogystal â chyfleoedd i rai fynd ymhellach. Rydym wedi pwysleisio 
wrth Awdurdodau Tân ac Achub a rhai cynghorau cymaint o werth sydd 
i gynnwys staff a’r cyhoedd wrth siapio, a chymryd, camau gweithredu 
i helpu i gyrraedd nodau amgylcheddol. Mewn perthynas â thwristiaeth 
gynaliadwy, fe wnaethom argymell bod APCau yn gweithio gyda thwristiaid 
a busnesau i ddylanwadu ar eu hymddygiad.

108	 Canfu ein hadroddiad yn 2021 ar wasanaethau dewisol mewn llywodraeth 
leol nad oedd cynghorau’n cynnwys pobl yn effeithiol nac yn gyson 
mewn penderfyniadau ynglŷn â dyfodol y gwasanaethau hynny. Felly yr 
oedd hi er bod pobl i’w gweld yn fodlon bod yn rhan o helpu i siapio a 
rhedeg gwasanaethau. Rydym hefyd wedi canfod bod gan gynghorau 
hanes cymysg o helpu i feithrin cydnerthedd cymunedol a chryfhau 
hunanddibyniaeth. Mae ein gwaith yn awgrymu eu bod wedi ei chael 
hi’n anodd grymuso pobl a newid i fod yn ‘alluogwr’ yn hytrach nag yn 
‘ddarparwr uniongyrchol’.

Ein canfyddiadau ynglŷn ag asesu effaith

‘Asesiadau o’r effaith’ yw un ffordd y gall cyrff cyhoeddus ddefnyddio’r 
hyn y maent yn ei ddysgu gan bobl i siapio eu penderfyniadau. Canfu ein 
hadroddiad yn 2022 ar drechu tlodi fod yr wybodaeth mewn asesiadau 
yn aml wedi dyddio neu nad yw’n ddigon. Yn yr un flwyddyn honno, 
canfu ein hadroddiad ar asesu’r effaith ar gydraddoldeb fod gwybodaeth 
ansoddol yn fratiog. Amlygodd bryderon nad oedd grwpiau amrywiol yn 
cael eu cynnwys yn ddigon aml.

https://www.natureandus.wales/cy/

109	 Mae cynnwys yn effeithiol yn cymryd amser, ond mae cyrff cyhoeddus yn aml 
yn gweithio i raddfeydd amser tynn â chapasiti cyfyngedig. Dengys ein gwaith 
mewn cynghorau fod dibyniaeth barhaus ar gylchoedd arbedion blynyddol i 
ymdrin â phwysau ar gyllidebau, yn hytrach na chynlluniau trawsnewid tymor 
hwy. Ceir risg bod cynllunio arbedion yn y ffordd yma’n golygu nad oes rhyw 
lawer o amser i ymgysylltu’n llawn â chymunedau ac archwilio ffyrdd newydd 
o weithio gyda’i gilydd. Yn y GIG, fe wnaethom amlygu ffocws byrdymor 
tebyg (gweler paragraff 119) ac fe ganfuom, er bod cyrff yn tynnu ar 
syniadau rhanddeiliaid i’w helpu i ddatblygu ac asesu arbedion o ran costau, 
yr oedd y darlun yn amrywio.

110	 Trwy ein gwaith ar deithio llesol, clywsom bryderon ynghylch sgiliau ac 
adnoddau mewn awdurdodau lleol i ymgysylltu’n effeithiol. Clywsom 
hefyd am adnodau cyfyngedig mewn sefydliadau sy’n cynrychioli pobl â 
nodweddion gwarchodedig i’w galluogi i ddarparu mewnbwn effeithiol ar sail 
profiadau personol.

111	 Rydym yn cydnabod bod rhaid i gynnwys adlewyrchu gwirioneddau 
adnoddau a chapasiti. Bydd angen i gyrff cyhoeddus daro cydbwysedd rhwng 
y cyfyngiadau hyn ar y naill law a’u dyletswyddau statudol a’r manteision 
y gall cynnwys effeithiol eu dwyn ar y llaw arall. Mae hyn yn dechrau â 
blaenoriaethu a gwerthfawrogi cynnwys o fewn y broses benderfynu. Nid 
oes ‘un ateb i bawb’. Yn lle hynny, bydd angen i gyrff cyhoeddus ystyried  
sut y gallant wneud y defnydd gorau o’u hymarferion cynnwys a chwilio  
am gyfleoedd i gydgysylltu gweithgareddau gyda phartneriaid.

112	 Mae angen i gyrff cyhoeddus wybod beth mae pobl yn ei feddwl i ddeall yr 
effaith y maent yn ei chael hefyd. Mae hyn yn arbennig o bwysig oherwydd, 
i nifer o wasanaethau, nid oes gan bobl ddewis o ran pwy sy’n eu darparu. 
Mae hefyd yn ffordd i gyrff cyhoeddus ddangos eu bod yn gwerthfawrogi’r 
hyn y mae pobl yn ei feddwl. Fe wnaethom edrych ar hyn ar draws 
cynghorau a chanfod mai ychydig iawn o wybodaeth am berfformiad y 
maent yn ei chynnwys i helpu uwch arweinwyr i ddeall safbwynt defnyddwyr 
gwasanaethau (gweler paragraff 122).

Mae angen i gyrff cyhoeddus fod â golwg hirdymor ar sut y maent yn cyflawni 
cynaliadwyedd ariannol, yn ogystal â meithrin gwell dealltwriaeth am yr 
adnoddau y mae eu hangen i gyflawni amryw gynlluniau a gweithgareddau  

113	 Erbyn 2025, dylem fod yn gweld cyrff cyhoeddus yn defnyddio’r Ddeddf 
i’w helpu i gynllunio eu cyllid a chyflawni cynaliadwyedd ariannol dros y 
tymor canolig a’r tymor hwy. Dylem hefyd fod yn gweld dealltwriaeth glir 
am y cyllid y mae ei angen i gyflawni’r cynlluniau a’r gweithgareddau sy’n 
hollbwysig i’w gallu i gyflawni eu hamcanion llesiant.

114	 Rydym yn deall bod rhwystrau i gynllunio ariannol ar gyfer y tymor canolig 
a hwy. Er enghraifft, rydym wedi gwneud sylwadau mewn adroddiadau 
eraill am y canlynol:
•	 cylchoedd ariannu byrdymor, sy’n aml yn flynyddol, sy’n gallu creu 

ansicrwydd – er, yn ymarferol, bod Llywodraeth Cymru hefyd yn 
wynebu cyfyngiadau o ran pennu cyllidebau tymor hwy oherwydd 
cylchoedd cyllidebol a gwleidyddol y DU.

•	 amserlen Llywodraeth Cymru ar gyfer cyhoeddi’r setliad llywodraeth 
leol – sydd wedi symud yn ôl, gan wasgu prosesau pennu cyllidebau 
cynghorau. Mae cyrff eraill yn disgrifio effaith hysbysiadau hwyr 
ynghylch cyllid hefyd.

•	 dyrannu grantiau penodol yn ystod y flwyddyn – sy’n gallu cymhlethu 
prosesau cynllunio a chyflawni ariannol cyrff, yn fwy byth lle daw’r 
rhain yn hwyr yn y flwyddyn a bod rhaid eu gwario ar fyr rybudd.

•	 cyllid cyfalaf nad yw’n cael ei ategu gan gyllid refeniw ychwanegol –  
er enghraifft, i gefnogi gwaith cynnal a chadw parhaus ar gyfer ased 
neu i roi cymorth i newid ymddygiad.

115	 Gall y materion hyn olygu nad yw cyllid yn cael ei ddefnyddio mewn ffordd 
wedi’i chynllunio i sicrhau gwerth am arian a deilliannau gwell ar gyfer yr 
hirdymor, gan gyd-fynd ag amcanion cyrff. Mae hefyd yn rhesymol tybio 
y gall y ffactorau hyn ei gwneud hi’n anos i gyrff cyhoeddus fuddsoddi 
mewn atal, sy’n debygol o olygu bod angen ymrwymiad parhaus o ran 
cyllid. Er enghraifft, trwy ein gwaith ar drechu tlodi ar draws cynghorau, 
clywsom nad yw’r cylch cynigion blynyddol yn eu cynorthwyo i fynd i’r 
afael â’r problemau anos a mwy hirsefydlog.

116	 Mae sut y mae cyllid allanol yn gweithio y tu hwnt i reolaeth cyrff 
cyhoeddus i raddau helaeth. Serch hynny, mae’n bwysig eu bod yn eu 
rhoi eu hunain yn y sefyllfa orau i ymateb trwy gyflawni gwaith cynllunio 
ariannol effeithiol. Mae hyn yn golygu mabwysiadu golwg tymor hwy ar 
dueddiadau mewn cyllid a phwysau o ran costau, yn ogystal â ffactorau 
megis pwysau o ran y galw, risgiau, ac unrhyw gyfleoedd i greu incwm. 
Dylai cynlluniau ariannol nodi unrhyw fylchau rhagamcanol yn y cyllid, 
gyda hynny’n cael ei ategu gan ragor o fanylion ynglŷn â sut y byddant  
yn cael eu pontio. Dylai hyn oll gael ei ystyried yng nghyd-destun sut y 
mae cyrff yn cyflawni eu hamcanion llesiant.

117	 Canfuom nad oedd gan bob un o gyrff hyd braich Llywodraeth Cymru yn y 
sector diwylliant gynlluniau ariannol tymor canolig. Lle’r oedd ganddynt y 
rhain, fe wnaethom argymell eu hehangu i gwmpasu ffactorau ehangach, 
megis y rhai a restrir uchod.

118	 Canfu ein gwaith ar draws cynghorau mai ychydig oedd â dealltwriaeth 
gynhwysfawr am sut y byddent yn cau’r bylchau rhagamcanol yn eu cyllid 
y tu hwnt i’r ddwy flynedd nesaf. Fe wnaethom bwysleisio pwysigrwydd 
edrych tua’r tymor hwy. Byddai hyn yn rhoi mwy o fewnwelediad iddynt 
i’r heriau y maent yn eu hwynebu ac yn eu helpu i ddatblygu datrysiadau 
tymor hwy na ellir eu rhoi ar waith mewn cylch blynyddol.

119	 Rydym hefyd wedi gwneud gwaith ar arbed costau mewn byrddau iechyd 
a ganfu eu bod yn aml yn dibynnu ar arbedion blynyddol, anghylchol i 
ymdrin â phwysau ariannol uniongyrchol. Maent yn cydnabod yr angen i 
drawsnewid gwasanaethau i gyflawni cynaliadwyedd ariannol, ond nid yw 
eu cynlluniau wedi datblygu ddigon. Mae angen cyflymu’r gwaith hwn,  
o ystyried maint y pwysau ariannol ar y sefydliadau hyn.

120	 Canfuom hefyd fod cyrff cyhoeddus yn aml yn aneglur ynghylch yr 
adnoddau y mae eu hangen i gyflawni cynlluniau a chamau gweithredu 
amrywiol, neu eu bod yn ei chael hi’n anodd mynd i’r afael â hwy.  
Mae Arddangosyn 7 yn rhestru rhai enghreifftiau.

Arddangosyn 7: enghreifftiau lle’r ydym wedi canfod bod ar gyrff cyhoeddus 
angen dealltwriaeth fwy eglur am yr adnoddau y mae eu hangen i gyflawni 
cynlluniau a blaenoriaethau

Strategaeth y gweithlu
Canfuom fod strategaethau’r gweithlu mewn cyrff iechyd yn 
nodweddiadol yn rhai lefel-uchel a’u bod yn aml heb gynlluniau 
gweithredu sylfaenol a oedd wedi cael eu costio.

Rheoli asedau
Canfuom fod ar rai cynghorau angen dealltwriaeth well am gost 
cynnal a chadw a thrawsnewid eu hasedau. Fe wnaethom hefyd 
bwysleisio pwysigrwydd bod â chynlluniau cyflawni sydd wedi 
cael eu costio.

Trawsnewid digidol
Canfuom nad oedd strategaethau digidol cynghorau, yn y rhan 
fwyaf o achosion, wedi eu tanategu gan wybodaeth am ddarparu 
adnoddau. Lle’r oedd gwybodaeth ariannol wedi cael ei nodi, 
roedd hi’n aml yn anghyflawn, neu roedd ei sail yn aneglur.

Datgarboneiddio
Canfuom nad oedd y rhan fwyaf o gyrff cyhoeddus wedi asesu’n 
llawn y goblygiadau ariannol cyrraedd sero net erbyn 2030. Fe 
wnaethom ymgymryd â gwaith pellach mewn cynghorau a ganfu 
bod angen iddynt gostio eu cynlluniau yn llawn a’u halinio â’u 
cynlluniau ariannol tymor canolig.

Bioamrywiaeth
Canfuom nad yw llawer o gyrff yn ystyried eu bod yn deall 
goblygiadau ariannol cydymffurfio â’u dyletswyddau dan  
Ddeddf yr Amgylchedd (Cymru) 2016. Ac er bod rhai’n croesawu 
cyllid allanol sydd ar gael, dywedodd eraill nad oedd hyn yn 
ddigon i gyflawni popeth a oedd yn ofynnol. Gan hynny, roeddent 
yn gorfod dod o hyd i gyllid o gyllidebau presennol a gwneud 
penderfyniadau anodd ynglŷn â blaenoriaethau perthynol.

Ffynhonnell: Archwilio Cymru

https://www.legislation.gov.uk/cy/anaw/2016/3/contents/welsh

Mae cyrff cyhoeddus yn aml yn methu â dangos effaith amryw gynlluniau a 
gweithgareddau, neu’r gwerth am arian y maent yn ei gyflawni

121	 Dylai cyrff cyhoeddus gael eu dwyn i gyfrif am gyflawni ar lesiant. Mae hyn 
yn golygu bod angen iddynt ddangos y gwahaniaeth y maent yn ei wneud 
a pha un a ydynt yn gwario arian cyhoeddus yn dda. Mae’n golygu bod 
arnynt angen y prosesau iawn i fonitro a herio cynnydd fel y gallant ddysgu 
a gwella. Mae’r Ddeddf yn ei gwneud yn ofynnol i gyrff cyhoeddus adrodd ar 
eu cynnydd, ac mae’n bwysig eu bod yn gwneud hynny’n eglur a thryloyw 
mewn ffordd sy’n hygyrch i’r cyhoedd.

122	 Canfu ein gwaith ar draws cynghorau ddiffyg ffocws ar fesur deilliannau.  
Yn lle hynny, roedd eu hadroddiadau ar berfformiad yn tueddu i ganolbwyntio 
ar allbynnau, y ‘beth’, heb ryw lawer o werthuso’r ‘felly beth’. Roeddem 
yn disgwyl canfod darlun mwy cadarnhaol nag y gwnaethom, gan bod 
pwysigrwydd deall deilliannau a safbwynt defnyddwyr gwasanaethau wedi 
bod yn cael ei bwysleisio am flynyddoedd. Dylai’r Ddeddf fod yn helpu i 
hybu’r ffocws yma.

123	 Mae ein gwaith ar fuddsoddi cyfalaf mewn seilwaith gan Lywodraeth Cymru 
wedi canfod ei bod wedi datblygu offer i helpu adrannau i werthuso cynnydd 
tuag at ddeilliannau strategol sy’n gysylltiedig â llesiant cymdeithasol, 
diwylliannol, economaidd ac amgylcheddol. Fodd bynnag, nid yw adrannau’n 
eu defnyddio’n gyson nac yn gynhwysfawr. Gallai Llywodraeth Cymru 
ddarparu mwy o gyfarwyddyd i adrannau, yn enwedig lle mae prosiectau’n 
ceisio cyflawni effeithiau tebyg neu gysylltiedig.

124	 Canfu ein gwaith ar deithio llesol nad oes gan y Llywodraeth ddata cadarn, 
hirdymor ar sut a pham y mae pobl yn teithio ac ar ddeilliannau ehangach 
teithio llesol. Canfuom hefyd nad yw gofynion adrodd statudol ar gyfer teithio 
llesol yn cael eu hateb yn gyson, a bod ansawdd yr wybodaeth yr adroddir 
arni gan awdurdodau lleol yn amrywio’n sylweddol. Mae Llywodraeth Cymru 
a Trafnidiaeth Cymru wedi bod yn datblygu fframwaith monitro a gwerthuso 
cyffredinol ar gyfer teithio llesol, ond hi’r fu’r ymaros.

125	 Ceir risg hefyd bod bylchau yn y data’n atal cynnydd o ran yr argyfwng 
hinsawdd (gweler paragraff 83). Mae’r un peth yn wir am yr argyfwng 
natur. Ar hyn o bryd nid oes unrhyw dargedau domestig penodol ar gyfer 
bioamrywiaeth yng Nghymru, y mae rhai wedi ei ystyried yn rhwystr mawr i 
gynnydd. Mae ein gwaith hefyd yn dynodi nad yw’n glir i rai cyrff cyhoeddus 
sut y dylai ymrwymiad Llywodraeth Cymru i’r targed rhyngwladol i ddiogelu o 
leiaf 30% o dir, dŵr croyw, a môr ar gyfer natur erbyn 20309 gael ei fesur na’i 
gyflawni. Mae Llywodraeth Cymru wedi bod yn adolygu’r camau gweithredu 
y mae’n eu cymryd i roi blaenoriaeth i gyrraedd y targed. Mae’n cydnabod 
bod meysydd lle gellid gwneud mwy o gynnydd.

9	 Cynhaliodd Llywodraeth Cymru ‘adolygiad dwfn’ yn 2022 i ystyried sut y gallai camau 
gweithredu i gefnogi adferiad natur gael eu cyflymu. Fe wnaeth y grŵp adolygu ddewis y 
‘targed 30x30’ hwn fel ei ffocws strategol.

https://www.llyw.cymru/plymio-dwfn-bioamrywiaeth-argymhellion-html

126	 Mae ein hadroddiad ar wasanaethau canser yn amlygu nad yw Fframwaith 
Perfformiad y GIG Llywodraeth Cymru (2024-25) yn cynnwys mesurau ar 
nifer yr achosion o ganser, marwolaethau o ganser, a chyfraddau goroesi 
canser. Mae’r ffocws yn bennaf ar gyrraedd y targed perfformiad canser o 62 
diwrnod yn hytrach na newid y system ehangach a gweithgarwch ehangach i 
wireddu’r weledigaeth yn y Datganiad Ansawdd ar gyfer Canser. Cyfyngedig 
iawn hefyd yw’r wybodaeth i ddeall pa mor deg yw gwasanaethau canser.

127	 Mae’r Comisiynydd yn adrodd, yn seiliedig ar farn byrddau iechyd, bod 
‘gofynion perfformiad a sicrwydd ehangach Llywodraeth Cymru’n atgyfnerthu 
ffocws byrdymor’. Mae’r Comisiynydd yn nodi, er gwaethaf ffocws cryfach ar 
atal yn fframwaith cynllunio 2025-2028, bod angen i’r ‘metrigau’ a’r ‘camau 
galluogi’ y mae’n eu nodi gyd-fynd yn well ag atal.

128	 Rydym hefyd wedi gwneud sylwadau ar dargedau nad ydynt wastad o 
gymorth i hybu cynllunio hirdymor. Er enghraifft, yn achos tai fforddiadwy,  
nid oes strategaeth hirdymor ffurfiol ac mae ymrwymiad Llywodraeth  
Cymru i adeiladu 20,000 o gartrefi’n canolbwyntio ar darged pum mlynedd. 
Mae canolbwyntio ar gyfnod o bum mlynedd yn creu risg o wreiddio patrwm 
cyflawni anghynaliadwy, lle mae’r niferoedd a gyflawnir yn is yn gynnar yn y 
cyfnod ac yna’n cynyddu’n ddiweddarach. Mae’r patrwm hwn yn cymhlethu 
cynllunio a rheolaeth ariannol ac yn creu risg o danwario’n gynnar yn y cylch 
a diffyg yn ddiweddarach.

129	 Rydym yn cydnabod bod mesur deilliannau – yn enwedig lle maent yn 
ymwneud â manteision ehangach ac anuniongyrchol – yn gallu bod yn 
her, ac o bosibl yn adnodd-ddwys. Fodd bynnag, lle mae cyrff wedi pennu 
uchelgeisiau yn unol â’r Ddeddf, mae’n bwysig eu bod yn eu mesur.

130	 Mae cymesuredd yn bwysig, ond mae’r Archwilydd Cyffredinol wedi 
codi pryderon yn flaenorol y bydd cyfyngiadau ariannol a chyfyngiadau 
ar gapasiti’n peri i gyrff cyhoeddus dorri corneli mewn gwaith i fonitro a 
gwerthuso effaith gwariant. Byddai hynny’n ffug ddarbodaeth yn amlwg,  
yn y byrdymor a’r hirdymor.

131	 Yn fwy cyffredinol, rydym ni’n meddwl bod cyfle i Lywodraeth Cymru fwrw 
golwg o’r newydd ar asesu perfformiad ac effaith dan y Ddeddf. Fel y mae 
pethau ar hyn o bryd, mae dangosyddion a cherrig milltir cenedlaethol y 
Ddeddf yn sail i adrodd ar lesiant Cymru. Nid yw’n ofynnol i gyrff cyhoeddus 
ystyried y rhain wrth fonitro eu cynnydd a’u heffaith eu hunain. Nid ydym 
yn argymell mesurau perfformiad cenedlaethol cyffredin. Fodd bynnag, 
mae angen i’r cwestiwn sut y mae cyrff cyhoeddus yn asesu cynnydd ac yn 
dangos eu priod gyfraniadau at lesiant Cymru gael ei ystyried ymhellach.

https://www.llyw.cymru/fframwaith-perfformiad-gig-cymru-2024-i-2025
https://www.llyw.cymru/fframwaith-perfformiad-gig-cymru-2024-i-2025
https://www.llyw.cymru/y-datganiad-ansawdd-ar-gyfer-canser
https://www.llyw.cymru/llesiant-cenedlaethaur-dyfodol-dangosyddion-cenedlaethol-2021-html


tudalen 42 Dim amser i’w golli: Gwersi o’n gwaith dan Ddeddf Llesiant Cenedlaethau’r Dyfodol

132	 Mae’r dirwedd perfformiad wedi newid ers cyflwyno’r Ddeddf. Ceir 
cyfundrefn perfformiad wahanol i gynghorau ac nid yw Llywodraeth 
Cymru’n ei gwneud yn ofynnol mwyach eu bod yn casglu ac yn adrodd ar 
set gyffredin o fesurau. Mae’n bosibl y bydd newidiadau eraill hefyd cyn 
bo hir a allai ddylanwadu ar sut y mae Cymru’n asesu cynnydd tuag at 
ddyfodol mwy cynaliadwy (gweler Arddangosyn 8).

Arddangosyn 8: datblygiadau a allai ddylanwadu ar adrodd ar gynaliadwyedd

Cyfraith amgylcheddol Cymru 
Cynigion Llywodraeth Cymru i newid cyfraith amgylcheddol 
a fyddai o bosibl yn cyflwyno targedau a dyletswyddau 
statudol i ddiogelu ac adfer bioamrywiaeth yng Nghymru, 
gan gynnwys gofynion i fonitro, adrodd a chraffu.

Adrodd ar gynaliadwyedd
Mae llywodraeth y DU yn bwriadu ymgynghori yn ystod 
2025 ar fabwysiadu’r safonau rhyngwladol sy’n adrodd 
ar gynaliadwyedd ar gyfer y sector preifat. Yn amodol 
ar yr ymgynghoriad hwnnw, bydd Llywodraeth y DU a 
Llywodraeth Cymru yn penderfynu i ba raddau y dylid 
cymhwyso’r safonau hyn ar draws y sector cyhoeddus.

Nodau Datblygu Cynaliadwy
Paratoadau ar gyfer diweddariadau i Nodau Datblygu 
Cynaliadwy’r Cenhedloedd Unedig yn 2030 – fe 
fabwysiadodd aelod-wladwriaethau 17 o nodau yn  
2015 gyda 169 o dargedau cysylltiedig.

Ffynhonnell: Archwilio Cymru

https://www.gov.uk/guidance/uk-sustainability-reporting-standards
https://www.gov.uk/guidance/uk-sustainability-reporting-standards
https://sdgs.un.org/goals
https://sdgs.un.org/goals

Beth sydd nesaf i’r 
Ddeddf a’n gwaith ni

133	 Bydd Deddf Senedd Cymru (Aelodau ac Etholiadau) 2024 yn cynyddu 
nifer yr aelodau o 60 i 96 yn etholiad mis Mai 2026. Mae hefyd yn golygu 
y bydd etholiadau yn y dyfodol yn digwydd bob pedair blynedd, yn 
hytrach na phob pum mlynedd fel sydd wedi bod yn digwydd ers 2011.

134	 Dylai’r ehangiad mewn Aelodau gefnogi craffu ychwanegol. Mae’n rhoi 
cyfle newydd i sicrhau bod y Ddeddf yn ganolog i’r craffu hwnnw, gan 
gynnwys yng ngwaith pwyllgorau’r Senedd. I gyflawni hyn, bydd angen 
i Aelodau newydd fod yn gyfarwydd â’r Ddeddf a gwersi o’r 10 mlynedd 
ddiwethaf. Byddwn ni’n chwarae ein rhan yn hynny wrth i ni gyfathrebu 
am ein gwaith ni ein hunain.

135	 Fodd bynnag, gallai cylch etholiadol byrrach arwain at ffocws ar dymor 
byrrach hefyd. Bydd angen i bawb sy’n rhan o graffu ar wasanaethau 
cyhoeddus fod yn effro i’r risg honno ac yn barod i herio penderfyniadau 
a chamau gweithredu nad ydynt yn gyson â’r Ddeddf. I wasanaethau 
cyhoeddus ehangach, bydd cryn dipyn yn dibynnu ar sut y bydd 
gweinyddiaeth nesaf Llywodraeth Cymru’n fframio ei rhaglen ei hun ac 
yn rheoli’r modd y’i cyflawnir; ond mae cryn dipyn yn dal i fod o fewn 
rheolaeth cyrff cyhoeddus eu hunain.

136	 Mae’r cylch etholiadol byrrach hefyd yn effeithio ar ein gwaith archwilio 
dan y Ddeddf, sydd ynghlwm wrth y cylch hwnnw. Bydd angen i ni 
gwblhau ein gwaith archwilio mewn cyfnod byrrach ac yn fwy mynych 
dros amser. Yn y cyfamser:
•	 mae’r dyletswyddau ar yr Archwilydd Cyffredinol bellach yn cwmpasu 

mwy o gyrff nag oeddent yn 2015 – i fyny o 44 i 5610; ac
•	 mae rhagolygon y bydd cyrff newydd eraill yn cael eu creu sy’n 

ddarostyngedig i’r Ddeddf.

10	Mae’r cynnydd hwn yn adlewyrchu creu pedwar Cydbwyllgor Corfforedig ac ychwanegu 
wyth corff arall o fis Mehefin 2024 (gweler Atodiad 1). Fe ymgynghorodd Llywodraeth 
Cymru ynghylch ychwanegu’r wyth corff yn ystod 2022, yn rhannol mewn ymateb i 
argymhellion yn yr adroddiad a gyhoeddwyd gennym ym mis Mai 2020.

https://www.legislation.gov.uk/cy/asc/2024/4/contents/welsh

137	 Rydym wedi ceisio integreiddio ein harchwiliadau dan y Ddeddf o fewn 
rhaglenni gwaith presennol, hyd y gellir, ond mae’r datblygiadau hyn yn 
creu costau ychwanegol. Maent hefyd yn cael effaith ar ein cyfleoedd i 
ddewis archwilio materion a allai gyflwyno risgiau mwy i werth am arian. 
Yn ein tyb ni, byddai newidiadau i’r Ddeddf a deddfwriaeth archwilio 
berthnasol arall yn galluogi dull mwy cymesur a darbodus sy’n cael 
effaith fwy. Yn y cyfamser, rydym yn bwriadu parhau â’r un dull archwilio 
cyffredinol ag yn y cyfnod adrodd hwn.

138	 Fe wnaethom argymhelliad ynghylch craffu ôl-ddeddfwriaethol ar y Ddeddf 
yn yr adroddiad a gyhoeddwyd gennym ym mis Mai 2020. Mewn ymateb, 
mae Llywodraeth Cymru wedi comisiynu gwerthusiad o’r Ddeddf. Mae hwn 
yn dal mewn cyfnod cynnar ac nid yw’n glir at beth fydd yn arwain. Mae 
Pwyllgor Cydraddoldeb a Chyfiawnder Cymdeithasol y Senedd hefyd wedi 
lansio ymchwiliad ar graffu ôl-ddeddfwriaethol o’r Ddeddf yn ddiweddar.

139	 Mae materion i’w hystyried o hyd mewn perthynas â’r Ddeddf ei hun a’i 
fframwaith atebolrwydd yn y dirwedd gyfredol o ran darparu  
gwasanaethau cyhoeddus. Ceir materion i’w hystyried hefyd o ran sut y 
mae rhai gofynion penodol yn rhyngweithio â deddfwriaeth ehangach. 

https://busnes.senedd.cymru/mgIssueHistoryHome.aspx?IId=45792

Argymhellion

140	 Nid ydym yn gwneud argymhellion ar draws y cyrff a gwmpesir gan y Ddeddf, 
a ninnau eisoes wedi gwneud argymhellion trwy ein harchwiliadau cynharach.

141	 Mae cwmpas a chefnlen adroddiad y Comisiynydd yn wahanol. Mae’n 
cynnwys argymhellion i Lywodraeth Cymru a chyrff cyhoeddus ynghylch 
ystod o faterion ehangach. Rydym yn cydnabod bod Llywodraeth Cymru 
hefyd yn canlyn arni â chamau gweithredu trwy ei Chynllun Dysgu a Gwella’n 
Barhaus ar gyfer y cyfnod  2023-2025, sy’n dwyn ynghyd gamau gweithredu 
i gryfhau’r modd y mae’n rhoi’r Ddeddf ar waith. Datblygodd Llywodraeth 
Cymru’r Cynllun Dysgu a Gwella’n barhaus mewn ymateb i adroddiad gan y 
Comisiynydd ym mis Rhagfyr 2022.

142	 Rydym wedi dewis cyflwyno ein pedwar argymhelliad ein hunain i Lywodraeth 
Cymru. Mae’r rhain yn strategol o ran eu natur. Maent yn ymwneud â’r Ddeddf 
ei hun a’r hyn y gall Llywodraeth Cymru ei wneud i gyflymu cynnydd.

https://www.llyw.cymru/cynllun-dysgu-a-gwella-parhaus-2023-i-2025
https://www.llyw.cymru/cynllun-dysgu-a-gwella-parhaus-2023-i-2025
https://futuregenerations.wales/cym/public-information/section-20-review/
https://futuregenerations.wales/cym/public-information/section-20-review/

Argymhellion

Gwerthuso a chraffu ôl-ddeddfwriaethol

A1	 Yng nghyd-destun:

•	 ein hargymhelliad yn 2020;
•	 argymhelliad diweddaraf y Comisiynydd ar adolygiad  

ôl-ddeddfwriaethol yn 2025; ac
•	 ymchwiliad arfaethedig y Pwyllgor Cydraddoldeb  

a Chyfiawnder Cymdeithasol y Senedd i graffu  
ôl-ddeddfwriaethol o’r Ddeddf;

dylai Llywodraeth Cymru yn nawr nodi’n glir cwmpas ac 
amserlen ar gyfer ei gwerthusiad ôl-ddeddfwriaethol ei  
hun ac unrhyw newidiadau i’r Ddeddf.

(Gweler paragraffau 133 i 139)

Dylai gwaith a wneir gan Lywodraeth Cymru mewn 
perthynas ag argymhellion 2 i 4, a’r materion ehangach  
a godir gan yr adroddiad hwn, fwydo i mewn i werthuso  
a chraffu hefyd.

Lleihau ansicrwydd ynghylch cyllid i’r eithaf

A2	 Mae Llywodraeth Cymru’n wynebu ei chyfyngiadau ei hun 
o ran pennu cyllidebau tymor hwy oherwydd cylchoedd 
cyllidebol a gwleidyddol y DU. Fodd bynnag, mae cyrff 
cyhoeddus yn parhau i ddisgrifio effaith negyddol setliadau 
blynyddol, hysbysiadau hwyr ynghylch cyllid, a dyraniadau 
yn ystod y flwyddyn. Dylai Llywodraeth Cymru weithio 
gyda chyrff cyhoeddus i archwilio a chytuno ar yr hyn y 
gellir yn rhesymol ei wneud i leihau ansicrwydd ynghylch 
cyllid i’r eithaf a chynorthwyo eu gwaith cynllunio ar gyfer y 
tymor canolig a hwy lle y bo’n bosibl11. 

(Gweler paragraffau 114 i 115)

11	Bydd ein gwaith sydd ar ddod ar Strategaeth Buddsoddi yn Seilwaith Cymru yn gwneud 
argymhelliad cysylltiedig ynghylch cynllunio ariannol tymor hwy o fewn rhaglenni seilwaith,  
gan adeiladu ar argymhelliad tebyg yn yr adroddiad a gyhoeddwyd gennym ym mis Medi 2024 
ar dai fforddiadwy.

https://www.llyw.cymru/cynllun-strategaeth-buddsoddi-yn-seilwaith-cymru

Hybu atal

A3	 Mae’r Comisiynydd wedi argymell bod Llywodraeth 
Cymru’n clustnodi cyllid ar gyfer atal, sy’n cynyddu dros 
amser. Mae hyn yn adlewyrchu galwadau gan nifer 
o sefydliadau ar lefel y DU. Dylai Llywodraeth Cymru 
archwilio ffyrdd eraill, cyflenwol, o hybu buddsoddiad 
mewn atal hefyd. Dylai hyn gynnwys gweithio gyda chyrff 
cyhoeddus i:

•	 gryfhau’r ddealltwriaeth am lefelau buddsoddi mewn 
atal a’i effaith;

•	 adeiladu ar waith i wreiddio atal ym mhroses y  
gyllideb gan ystyried, er enghraifft, gyfleoedd i ddod  
â chyllid ynghyd ar draws gwahanol rannau o’r system  
i gefnogi atal; 

•	 cymell a diogelu gwariant ataliol ar lefel leol; a
•	 dysgu oddi wrth eraill y tu hwnt i Gymru, er enghraifft, 

gan ystyried gwaith y mae CIPFA yn ei wneud ar  
ddeall gwariant ataliol.

(Gweler paragraffau 57 i 74 ac 114 i 115)

Deall effaith

A4	 Dylai Llywodraeth Cymru weithio gyda chyrff cyhoeddus i 
fwrw golwg o’r newydd ar asesu perfformiad ac effaith dan 
y Ddeddf. Dylai’r gwaith hwn ystyried:

•	 sut orau i fesur yr effaith y mae cyrff cyhoeddus yn ei 
chael a’u cyfraniad tuag at lesiant Cymru; a

•	 sut y gall asesu perfformiad ac effaith hybu nodau’r 
Ddeddf ac atgyfnerthu’r angen i weithio’n ataliol a 
chydweithio.

(Gweler paragraffau 131 i 132)

Atodiadau

1	 Ynglŷn â’n gwaith

2	 Iaith a chysyniadau a ddefnyddir 
yn yr adroddiad hwn

1	 Ynglŷn â’n gwaith

Cwmpas

O dan y Ddeddf, gall yr Archwilydd Cyffredinol gynnal archwiliadau o gyrff 
cyhoeddus a enwir at ddibenion asesu i ba raddau y mae corff wedi  
gweithredu yn unol â’r egwyddor datblygu cynaliadwy wrth:
•	 bennu amcanion llesiant, a
•	 chymryd camau i gyflawni’r amcanion hynny.

Rhaid i’r Archwilydd Cyffredinol gynnal archwiliad o’r fath ym mhob corff 
cyhoeddus o leiaf unwaith yn ystod cyfnod adrodd penodol. Dechreuodd y 
cyfnod adrodd cyfredol yn gynnar ym mis Mai 2020 ac mae’n dod i ben yn 
gynnar ym mis Mai 2025.

Mae’r Ddeddf yn cysylltu’r cyfnod adrodd ag amseriad etholiadau’r Senedd. 
Cyn diwedd y cyfnod adrodd, un flwyddyn cyn yr etholiad, rhaid i’r Archwilydd 
Cyffredinol adrodd ar ganlyniadau’r archwiliadau hyn. Mae’r adroddiad hwn yn 
cyflawni’r ddyletswydd honno. Mae’n seiliedig ar dystiolaeth a chasgliadau o 
gorff eang o waith archwilio. I ddarparu cyd-destun, mae hefyd yn cyfeirio at 
ganfyddiadau o’r adroddiad a gyhoeddwyd gennym ym mis Mai 2020.

Mae ein gwaith wedi cwmpasu’r 44 o gyrff a enwyd yn wreiddiol yn y Ddeddf a’r 
pedwar Cydbwyllgor Corfforedig a sefydlwyd dan Ddeddf Llywodraeth Leol ac 
Etholiadau (Cymru) 202112. Ym mis Mehefin 2024, daeth wyth corff cyhoeddus 
pellach yn gyrff a enwir dan y Ddeddf13. Bydd archwiliadau yn y cyrff hyn yn 
goleuo adroddiad statudol nesaf yr Archwilydd Cyffredinol.

Trwy gydol y cyfnod adrodd hwn, rydym wedi cynnal deialog reolaidd gyda 
swyddfa’r Comisiynydd i rannu gwybodaeth am ein gwaith ac ystyried eu  
gwaith hwythau.

Mae’r enghreifftiau penodol yr ydym yn cyfeirio atynt yn yr adroddiad hwn 
yn adlewyrchu’r sefyllfa a ganfuom ar adeg benodol mewn amser. Maent yn 
cyfeirio at elfennau nodedig o’r gwaith a wneir, ond nid ydynt o reidrwydd yn 
adlewyrchu casgliad cyffredinol.

12	Cyrff rhanbarthol sy’n gyfrifol am gynllunio datblygu strategol, cynllunio trafnidiaeth yn 
rhanbarthol a hybu llesiant economaidd eu hardal yw’r Cydbwyllgorau Corfforedig. Y pedwar 
Cydbwyllgor Corfforedig yng Nghymru yw Cydbwyllgor Corfforedig De Ddwyrain Cymru; 
Cydbwyllgor Corfforedig De Orllewin Cymru; Cydbwyllgor Corfforedig Gogledd Cymru a 
Chydbwyllgor Corfforedig Canolbarth Cymru.

13	Trafnidiaeth Cymru, Y Ganolfan Gwasanaethau Cyhoeddus Digidol, Iechyd a Gofal  
Digidol Cymru, Addysg a Gwella Iechyd Cymru, Ymddiriedolaeth GIG Prifysgol 
Gwasanaethau Ambiwlans Cymru, Gofal Cymdeithasol Cymru, Awdurdod Cyllid Cymru,  
a Cymwysterau Cymru.

https://www.legislation.gov.uk/cy/anaw/2015/2/section/6/enacted/welsh
https://www.legislation.gov.uk/cy/asc/2021/1/contents/welsh
https://www.legislation.gov.uk/cy/asc/2021/1/contents/welsh


tudalen 50 Dim amser i’w golli: Gwersi o’n gwaith dan Ddeddf Llesiant Cenedlaethau’r Dyfodol

Dull

Archwilio’r modd y pennwyd amcanion llesiant

Fe ddatblygom ni fframwaith archwilio craidd i ategu ein gwaith ar bennu 
amcanion llesiant. Fe ddefnyddiom ni’r ‘dangosyddion cadarnhaol’ a 
ddatblygwyd gennym yn ystod y cyfnod adrodd blaenorol i oleuo ein meini 
prawf archwilio.
Roedd ein fframwaith craidd yn ystyried:
•	 Cynllunio – a sut yr oedd y corff:

	- wedi defnyddio data a chuddwybodaeth arall i ddeall yr angen, risgiau a 
chyfleoedd a sut y gallent newid dros amser;

	- 	wedi cynnwys eraill wrth ddatblygu ei amcanion llesiant;
	- wedi ystyried sut y gall yr amcanion wella llesiant a chael effaith eang; ac
	- wedi dylunio’r amcanion i gyflawni manteision tymor hwy, gan daro 

cydbwysedd â diwallu anghenion byrdymor.
•	 Adnoddau a chyflawni – a pha un a oedd y corff wedi ystyried sut:

	- y gall ddarparu adnoddau ar gyfer yr amcanion llesiant; ac
	- y gall weithio gydag eraill i gyflawni eu hamcanion hwythau.

•	 Monitro ac adolygu – a pha un a oedd y corff:
	- wedi datblygu mesurau a threfniadau monitro priodol; ac
	- wedi ceisio dysgu o’r modd a gwella’r modd y mae wedi cymhwyso’r 

egwyddor datblygu cynaliadwy wrth bennu ei amcanion llesiant.

Fodd bynnag, fe wnaethom deilwra ein dull mewn cyrff unigol i adlewyrchu 
ffactorau lleol. Roedd hyn yn cynnwys achosion lle nad oedd cyrff wedi pennu 
amcanion llesiant newydd yn ystod y cyfnod adrodd, felly fe ganolbwyntiom ni 
yn hytrach ar sut yr oeddent wedi eu hadolygu.

Lle’r oedd yn ymarferol, fe gwblhaom ni’r archwiliadau mewn ‘amser real’.  
Fe wnaeth hyn ein galluogi i rannu canfyddiadau interim cyn bod proses y  
corff ar gyfer pennu’r amcanion llesiant wedi dod i ben. Enghraifft dda o hyn 
oedd ein gwaith yn Cyfoeth Naturiol Cymru.

Archwiliadau lefel-uchel a oedd yn cynnwys adolygu dogfennau allweddol  
a chyfweliadau gyda swyddogion yn y cyrff oedd y rhain yn nodweddiadol.  
Pan fo cyrff cyhoeddus yn pennu amcanion llesiant newydd, rhaid iddynt 
gyhoeddi datganiad llesiant sy’n nodi sut y maent wedi cymhwyso’r egwyddor 
datblygu cynaliadwy wrth wneud hynny. Fe wnaethom adolygu tystiolaeth 
ategol a oedd yn berthnasol i’r datganiadau hynny. Fe adroddom ni wrth bob 
corff ar ein canfyddiadau a’n hargymhellion.

Archwilio camau i gyflawni’r amcanion llesiant

Yn dilyn ymgynghori â Llywodraeth Cymru a chyrff cyhoeddus eraill, mae ein  
dull o gynnal yr archwiliadau hyn wedi esblygu dros amser. Yn y cyfnod 
adrodd hwn, fe wnaethom integreiddio’r archwiliadau o fewn rhaglenni 
gwaith presennol, hyd y gellid. Eto, mae timau archwilio wedi defnyddio’r 
‘dangosyddion cadarnhaol’ a ddatblygwyd gennym yn y cyfnod adrodd  
blaenorol i oleuo’u meini prawf archwilio.

Mae manteision y dull integredig hwn yn cynnwys:
•	 cwmpas ehangach ar gyfer yr archwiliadau;
•	 llai o gost a baich i gyrff cyhoeddus; a
•	 golwg fwy cyflawn ar berfformiad, sy’n gwneud y cysylltiadau rhwng yr 

egwyddor datblygu cynaliadwy a gwerth am arian fel y gallwn ddarparu  
mwy o fewnwelediad.

Daw cryn dipyn o’r dystiolaeth sy’n sail i’r adroddiad hwn o waith lle’r ydym  
wedi ystyried y pum ffordd o weithio fel rhan o waith â chwmpas ehangach. 
Felly y bu hi ar gyfer ein gwaith mewn cyrff llywodraeth leol, yng nghyrff y GIG, 
ac yn Llywodraeth Cymru. Fodd bynnag, rydym wedi cynnal rhai archwiliadau  
at ddiben penodol bwrw golwg ar gymhwyso’r egwyddor datblygu cynaliadwy, 
yn nodedig ar gyfer cyrff llai sy’n rhan o’r llywodraeth ganolog.

Mae canfyddiadau o oddeutu 200 o adroddiadau archwilio ar wahân yn sail 
uniongyrchol i’r adroddiad hwn. Mae’r rhain yn cynnwys amryw adroddiadau 
archwilio lleol yr ydym wedi eu dwyn ynghyd mewn crynodebau cenedlaethol 
blaenorol. Mae llawer o adroddiadau lleol eraill wedi cyfrannu at ein 
dealltwriaeth am sut y mae cyrff yn cymhwyso’r Ddeddf. Mae hwn yn gorff 
sylweddol o dystiolaeth ac, ochr yn ochr â’r hyn a welwn o ddydd i ddydd yn  
ein hymgysylltiad â chyrff cyhoeddus, mae’n adrodd ei hanes ei hun. 

Fodd bynnag, dim ond ffracsiwn bach o’r hyn y mae cyrff cyhoeddus yn ei 
wneud a’r hyn y dylai’r Ddeddf ddylanwadu arno y mae ein gwaith archwilio’n  
ei gwmpasu. Mae hyn yn cynnwys y gwasanaethau y maent yn eu darparu  
neu raglenni y maent yn eu harwain. Mae hefyd yn cynnwys y ffordd y caiff  
cyrff eu rhedeg, neu’r hyn y mae’r canllawiau statudol yn cyfeirio ato fel 
meysydd ‘lle mae angen i’r newid ddigwydd’. Er enghraifft, sut y mae cyrff yn 
rheoli eu gweithlu, eu cyllid a’u hasedau; neu sut y maent yn caffael nwyddau  
a gwasanaethau.

Adroddiadau eraill gan Archwilio Cymru a grybwyllir yn yr  
adroddiad hwn

Mae’r rhestr isod yn cynnwys y rhan fwyaf o’r meysydd gwaith a grybwyllir ym  
mhrif gorff yr adroddiad hwn. Fodd bynnag, rydym hefyd wedi cyfeirio at beth  
gwaith a oedd wedi cael ei gwblhau, neu a oedd yn agos at gael ei gwblhau, ond 
nad oedd wedi cael ei gyhoeddi eto ar ein gwefan ar adeg drafftio’r adroddiad hwn.
•	 Felly, beth sy’n wahanol? Canfyddiadau Archwiliadau Egwyddor Datblygu 

Cynaliadwy yr Archwilydd Cyffredinol, Mai 2020
•	 Cysgu Allan yng Nghymru – Problem i Bawb; Cyfrifoldeb i Neb, Gorffennaf 2020
•	 Profi, Olrhain, Diogelu yng Nghymru: Trosolwg o’r Cynnydd Hyd Yma, Mawrth 

2021
•	 Caffael a Chyflenwi Cyfarpar Diogelwch Personol ar gyfer Pandemig COVID-19, 

Ebrill 2021
•	 Yn ôl eich Doethineb – Gwasanaethau Dewisol Llywodraeth Leol, Ebrill 2021
•	 Gweithredu rhaglen frechu COVID-19 yng Nghymru, Mehefin 2021
•	 Awdurdod Tân ac Achub Gogledd Cymru – Lleihau Allyriadau Carbon,  

Mawrth 2022
•	 Awdurdod Tân ac Achub De Cymru – Lleihau Allyriadau Carbon, Ebrill 2022
•	 Awdurdod Tân ac Achub Canolbarth a Gorllewin Cymru - Lleihau Allyriadau 

Carbon, Ebrill 2022
•	 Mynd i’r Afael â’r Ôl-groniad mewn Gofal Wedi’i Gynllunio yng Nghymru,  

Mai 2022
•	 Y Cwricwlwm Newydd i Gymru, Mai 2022
•	 Twristiaeth Gynaliadwy ym Mharciau Cenedlaethol Cymru, Gorffennaf 2022
•	 Parodrwydd y Sector Cyhoeddus ar gyfer Carbon Sero Net erbyn 2030, 

Gorffennaf 2022
•	 Asesiadau o’r Effaith ar Gydraddoldeb: mwy nag ymarfer blwch ticio?, Medi 2022
•	 Pennu amcanion llesiant – Llywodraeth Cymru, Medi 2022
•	 Cynllunio a rheoli’r gweithlu gan Lywodraeth Cymru, Medi 2022
•	 Amser am Newid – Tlodi yng Nghymru, Tachwedd 2022
•	 ‘Cyfle wedi’i Golli’ – Mentrau Cymdeithasol, Rhagfyr 2022

https://www.audit.wales/cy/cyhoeddiad/canfyddiadau-o-archwiliadau-egwyddor-datblygu-cynaliadwyr-archwilydd-cyffredinol
https://www.audit.wales/cy/cyhoeddiad/canfyddiadau-o-archwiliadau-egwyddor-datblygu-cynaliadwyr-archwilydd-cyffredinol
https://www.audit.wales/cy/cyhoeddiad/cysgu-allan-yng-nghymru-problem-i-bawb-cyfrifoldeb-i-neb
https://www.audit.wales/cy/cyhoeddiad/profi-olrhain-diogelu-yng-nghymru-trosolwg-or-cynnydd-hyd-yma
https://www.audit.wales/cy/cyhoeddiad/caffael-chyflenwi-cyfarpar-diogelu-personol-ar-gyfer-pandemig-covid-19
https://www.audit.wales/cy/cyhoeddiad/yn-ol-eich-doethineb-gwasanaethau-dewisol-llywodraeth-leol
https://www.audit.wales/cy/cyhoeddiad/gweithredu-rhaglen-frechu-covid-19-yng-nghymru
https://www.audit.wales/cy/cyhoeddiad/awdurdod-tan-ac-achub-gogledd-cymru-lleihau-allyriadau-carbon
https://www.audit.wales/cy/cyhoeddiad/awdurdod-tan-ac-achub-de-cymru-lleihau-allyriadau-carbon
https://www.audit.wales/cy/cyhoeddiad/awdurdod-tan-ac-achub-canolbarth-gorllewin-cymru-lleihau-allyriadau-carbon
https://www.audit.wales/cy/cyhoeddiad/awdurdod-tan-ac-achub-canolbarth-gorllewin-cymru-lleihau-allyriadau-carbon
https://www.audit.wales/cy/cyhoeddiad/mynd-ir-afael-ar-ol-groniad-mewn-gofal-wedii-gynllunio-yng-nghymru
https://www.audit.wales/cy/cyhoeddiad/y-cwricwlwm-newydd-i-gymru
https://www.audit.wales/cy/cyhoeddiad/twristiaeth-gynaliadwy-ym-mharciau-cenedlaethol-cymru
https://www.audit.wales/cy/cyhoeddiad/parodrwydd-y-sector-cyhoeddus-ar-gyfer-carbon-sero-net-erbyn-2030
https://www.audit.wales/cy/cyhoeddiad/asesiadau-or-effaith-ar-gydraddoldeb-mwy-nag-ymarfer-blwch-ticio
https://www.audit.wales/cy/cyhoeddiad/pennu-amcanion-llesiant-llywodraeth-cymru
https://www.audit.wales/cy/cyhoeddiad/cynllunio-rheolir-gweithlu-gan-lywodraeth-cymru
https://www.audit.wales/cy/cyhoeddiad/amser-am-newid-tlodi-yng-nghymru
https://www.audit.wales/cy/cyhoeddiad/cyfle-wedii-golli-mentrau-cymdeithasol

•	 Gwaith archwilio lleol ar gynlluniau i leihau carbon ar draws cynghorau,  
gan gynnwys:
•	 Cyngor Sir Ynys Môn – Diweddariad ar Gynnydd Datgarboneiddio,  

Tachwedd 2022
•	 Cyngor Gwynedd – Diweddariad ar Gynnydd Datgarboneiddio, Ionawr 2023
•	 Cyngor Bwrdeistref Sirol Wrecsam – Diweddariad ar Gynnydd 

Datgarboneiddio, Chwefror 2023
•	 ‘Gyda’n gilydd fe allwn ni’ – Cydnerthedd a hunanddibyniaeth cymunedau, 

Ionawr 2023
•	 ‘Craciau yn y Sylfeini’ – Diogelwch Adeiladau yng Nghymru, Awst 2023
•	 Pennu amcanion llesiant – Cyfoeth Naturiol Cymru, Medi 2023
•	 Cyngor Castell-nedd Port Talbot – Pennu Amcanion Llesiant, Medi 2023
•	 Llamu Ymlaen: Gwersi o’n gwaith ar y gweithlu ac asedau, Medi 2023
•	 Cydbwyllgorau Corfforedig – sylwebaeth ar eu cynnydd, Tachwedd 2023
•	 Cyngor Sir Powys - Adolygiad o’r Strategaeth Ddigidol, Rhagfyr 2023
•	 Cefnogi Wcreiniaid yng Nghymru, Mawrth 2024
•	 Bwrdd Iechyd Prifysgol Aneurin Bevan – Adolygiad Dilynol o Ofal Sylfaenol, 

Mawrth 2024
•	 Bwrdd Iechyd Prifysgol Caerdydd a’r Fro – Adolygiad Dilynol o Ofal Sylfaenol, 

Mehefin 2024
•	 Adolygiad Dilynol o Ofal Sylfaenol – Bwrdd Iechyd Prifysgol Bae Abertawe, 

Mehefin 2024
•	 Bwrdd Iechyd Prifysgol Hywel Dda – Adolygiad Dilynol o Ofal Sylfaenol, 

Gorffennaf 2024
•	 Bwrdd Iechyd Addysgu Powys – Adolygiad Dilynol o Ofal Sylfaenol,  

Gorffennaf 2024
•	 Digidol o fwriad? Gwersi o’n hadolygiad o strategaethau digidol ar draws 

cynghorau yng Nghymru, Awst 2024
•	 Tai Fforddiadwy, Medi 2024
•	 Teithio Llesol, Medi 2024
•	 Rhanbarth Gogledd Cymru – Gofal Brys ac Argyfwng: Llif allan o’r Ysbyty,  

Medi 2024
•	 Cynaliadwyedd Ariannol Llywodraeth Leol, Rhagfyr 2024
•	 Bwrdd Iechyd Prifysgol Cwm Taf Morgannwg – Adolygiad Dilynol o Ofal 

Sylfaenol, Ionawr 2025

https://www.audit.wales/cy/cyhoeddiad/cyngor-sir-ynys-mon-diweddariad-ar-gynnydd-datgarboneiddio
https://www.audit.wales/cy/cyhoeddiad/cyngor-gwynedd-diweddariad-ar-gynnydd-datgarboneiddio
https://audit.wales/cy/cyhoeddiad/cyngor-bwrdeistref-sirol-wrecsam-diweddariad-ar-gynnydd-datgarboneiddio
https://audit.wales/cy/cyhoeddiad/cyngor-bwrdeistref-sirol-wrecsam-diweddariad-ar-gynnydd-datgarboneiddio
https://www.audit.wales/cy/cyhoeddiad/gydan-gilydd-fe-allwn-ni-cydnerthedd-hunanddibyniaeth-cymunedau
https://www.audit.wales/cy/cyhoeddiad/craciau-yn-y-sylfeini-diogelwch-adeiladau-yng-nghymru
https://www.audit.wales/cy/cyhoeddiad/cyfoeth-naturiol-cymru-gosod-amcanion-llesiant
https://audit.wales/cy/cyhoeddiad/cyngor-castell-nedd-port-talbot-pennu-amcanion-llesiant
https://www.audit.wales/cy/cyhoeddiad/llamu-ymlaen-gwersi-gwaith-ar-y-gweithlu-ac-asedau
https://www.audit.wales/cy/cyhoeddiad/cydbwyllgorau-corfforedig-sylwebaeth-ar-eu-cynnydd
https://www.audit.wales/cy/cyhoeddiad/cyngor-sir-powys-adolygiad-strategaeth-ddigidol
https://www.audit.wales/cy/cyhoeddiad/cefnogi-wcreiniaid-yng-nghymru
https://www.audit.wales/cy/cyhoeddiad/bwrdd-iechyd-prifysgol-aneurin-bevan-adolygiad-dilynol-gofal-sylfaenol
https://www.audit.wales/cy/cyhoeddiad/bwrdd-iechyd-prifysgol-caerdydd-ar-fro-adolygiad-dilynol-o-ofal-sylfaenol
https://www.audit.wales/cy/cyhoeddiad/bwrdd-iechyd-prifysgol-bae-abertawe-adolygiad-dilynol-gofal-sylfaenol
https://www.audit.wales/cy/cyhoeddiad/bwrdd-iechyd-prifysgol-hywel-dda-adolygiad-dilynol-gofal-sylfaenol
https://www.audit.wales/cy/cyhoeddiad/bwrdd-iechyd-addysgu-powys-adolygiad-dilynol-gofal-sylfaenol
https://www.audit.wales/cy/publication/digidol-yn-ol-dyluniad
https://www.audit.wales/cy/publication/digidol-yn-ol-dyluniad
https://www.audit.wales/cy/cyhoeddiad/tai-fforddiadwy
https://www.audit.wales/cy/cyhoeddiad/teithio-llesol
https://www.audit.wales/cy/cyhoeddiad/rhanbarth-gogledd-cymru-gofal-brys-ac-argyfwng-llif-allan-or-ysbyty
https://www.audit.wales/cy/cyhoeddiad/cynaliadwyedd-ariannol-llywodraeth-leol
https://www.audit.wales/cy/publication/bwrdd-iechyd-prifysgol-cwm-taf-morgannwg-adolygiad-dilynol-o-ofal-sylfaenol
https://www.audit.wales/cy/publication/bwrdd-iechyd-prifysgol-cwm-taf-morgannwg-adolygiad-dilynol-o-ofal-sylfaenol

•	 Gwasanaethau Canser yng Nghymru, Ionawr 2025
•	 Mynd i’r Afael â Heriau o ran y Gweithlu yn GIG Cymru, Chwefror 2025
•	 Rhanbarth Caerdydd a’r Fro – Gofal Brys ac Argyfwng: Llif allan o’r Ysbyty, 

Chwefror 2025
•	 Awdurdod Tân ac Achub Canolbarth a Gorllewin Cymru – Pennu Amcanion 

Llesiant, Chwefror 2025
•	 Y Ddyletswydd Bioamrywiaeth a Chydnerthedd Ecosystemau, Mawrth 2025
•	 Pennu Amcanion Llesiant – Awdurdod Parc Cenedlaethol Bannau 

Brycheiniog, Mawrth 2025
•	 Gofal Brys ac Argyfwng: Llif allan o’r Ysbyty – Rhanbarth Gorllewin 

Morgannwg (i’w gyhoeddi eto)
•	 Ymddiriedolaeth GIG Iechyd Cyhoeddus Cymru – Pennu Amcanion Llesiant 

(i’w gyhoeddi eto)

https://www.audit.wales/cy/cyhoeddiad/gwasanaethau-canser-yng-nghymru
https://www.audit.wales/cy/cyhoeddiad/mynd-ir-afael-heriau-o-ran-y-gweithlu-yn-gig-cymru
https://www.audit.wales/cy/cyhoeddiad/rhanbarth-caerdydd-ar-fro-gofal-brys-ac-mewn-argyfwng-llif-allan-or-ysbyty
https://www.audit.wales/cy/publication/awdurdod-tan-ac-achub-canolbarth-gorllewin-cymru-pennu-amcanion-llesiant
https://www.audit.wales/cy/publication/awdurdod-tan-ac-achub-canolbarth-gorllewin-cymru-pennu-amcanion-llesiant
https://www.audit.wales/cy/publication/y-ddyletswydd-bioamrywiaeth-chydnerthedd-ecosystemau
https://www.audit.wales/cy/cyhoeddiad/awdurdod-parc-cenedlaethol-bannau-brycheiniog-gosod-amcanion-llesiant
https://www.audit.wales/cy/cyhoeddiad/awdurdod-parc-cenedlaethol-bannau-brycheiniog-gosod-amcanion-llesiant

Ffeithiau a ffigyrau allweddol – ffynonellau a nodiadau

Mae Arddangosyn 9 yn rhestru ffynonellau a ddefnyddiwyd i oleuo’r adran 
‘Ffeithiau a ffigyrau allweddol’ o’r adran hon. Caiff ffynonellau ar gyfer 
gwybodaeth yn yr adran ‘Ein canfyddiadau’ eu nodi wrth iddynt godi.

Arddangosyn 9: ffynonellau ar gyfer y ffeithiau a ffigyrau allweddol ar 
dudalen 9 yn yr adroddiad hwn

Pwnc Ffynhonnell y data

Cyllid refeniw iechyd Yr ail gyllideb atodol ar gyfer pob blwyddyn ariannol gan 
Lywodraeth Cymru. Ar gyfer y cyfrifiadau hyn, rydym wedi 
didynnu’r llinellau gwasanaethau cymdeithasol o’r prif 
grŵp gwariant iechyd a gwasanaethau cymdeithasol.

Cyllid refeniw craidd 
awdurdodau lleol

Casgliad data alldro refeniw gan awdurdodau lleol, 
Llywodraeth Cymru, ar StatsCymru. Wrth gyllid refeniw 
craidd, rydym yn golygu’r ffigwr ar gyfer cyfanswm y grant 
cynnal refeniw a’r ffigwr ar gyfer cyfanswm y gyfran o’r 
ardrethi annomestig a ailddosbarthwyd.

Diffyg refeniw 
blynyddol cyrff 
iechyd

Cyfrifon blynyddol cyrff iechyd, data wedi’i grynhoi yn ein 
hofferyn data cyllid ar y GIG.

Cyllid diwylliant a 
chwaraeon

Adroddiad Pwyllgor y Senedd: Degawd o doriadau: 
Effaith gostyngiadau cyllid ar ddiwylliant a chwaraeon.

Gwariant ar 
wasanaethau gofal 
eilaidd gan y GIG

Gwybodaeth cyllidebu rhaglenni a gyflwynwyd gan 
Weithrediaeth GIG Cymru yn seiliedig ar ffurflenni gan 
Fyrddau Iechyd Lleol, ar StatsCymru.

Gwariant ar 
wasanaethau 
canser

Gwybodaeth cyllidebu rhaglenni a gyflwynwyd gan 
Weithrediaeth GIG Cymru yn seiliedig ar ffurflenni gan 
Fyrddau Iechyd Lleol, ar StatsCymru. Cadarnhaodd 
Llywodraeth Cymru fod y data yma’n seiliedig ar gostau 
gweithgareddau cleifion GIG Cymru gan gynnwys staff, 
nwyddau traul, meddyginiaethau, a chostau gorbenion 
megis costau ystadau, arlwyo, Adnoddau Dynol a chyllid.

https://www.llyw.cymru/cyllidebau-llywodraeth-cymru
https://statscymru.llyw.cymru/Catalogue/Local-Government/Finance/Revenue/Financing/financingofgrossrevenueexpenditure-by-authority
https://www.audit.wales/cy/offer-data/offeryn-data-cyllid-gig-cymru
https://busnes.senedd.cymru/mgIssueHistoryHome.aspx?IId=44255
https://busnes.senedd.cymru/mgIssueHistoryHome.aspx?IId=44255
https://statscymru.llyw.cymru/Catalogue/Health-and-Social-Care/Health-Finance/NHS-Programme-Budget/nhsexpenditure-by-budgetcategory-year
https://statscymru.llyw.cymru/Catalogue/Health-and-Social-Care/Health-Finance/NHS-Programme-Budget/nhsexpenditure-by-budgetcategory-year

Pwnc Ffynhonnell y data

Gwariant ar 
wasanaethau gofal 
diabetes

Gwybodaeth cyllidebu rhaglenni a gyflwynwyd gan 
Weithrediaeth GIG Cymru yn seiliedig ar ffurflenni gan 
Fyrddau Iechyd Lleol, ar StatsCymru.

Gwariant ar 
broblemau iechyd 
meddwl

Gwybodaeth cyllidebu rhaglenni a gyflwynwyd gan 
Weithrediaeth GIG Cymru yn seiliedig ar ffurflenni gan 
Fyrddau Iechyd Lleol, ar StatsCymru.

Anghenion Addysgol 
Arbennig (AAA) / 
Anghenion Dysgu 
Ychwanegol (ADY)

Datganiadau ystadegol Llywodraeth Cymru yn 
dadansoddi data ar wariant a gyllidebwyd a ddarparwyd 
gan awdurdodau lleol. Mae AAA / ADY yn cyfeirio at 
blant sydd ag anawsterau neu anableddau dysgu sy’n 
ei gwneud yn anos iddynt ddysgu neu gael mynediad at 
addysg na’r rhan fwyaf o blant o’r un oedran.

Gwariant ar gludiant 
rhwng y cartref a’r 
ysgol

Llywodraeth Cymru, a gesglir trwy ffurflenni blynyddol  
gan awdurdodau lleol, ar StatsCymru.

Gwariant ar blant 
sy’n derbyn gofal

Llywodraeth Cymru, a gesglir trwy ffurflenni blynyddol  
gan awdurdodau lleol, ar StatsCymru.

Niferoedd plant sy’n 
derbyn gofal

Y Cyfrifiad Plant sy’n Derbyn Gofal, Casgliad data plant 
sy’n derbyn gofal, Llywodraeth Cymru, ar StatsCymru.

Risg o golli 
rhywogaethau

Adroddiad Sefyllfa Natur Cymru 2023, ffigwr sy’n seiliedig 
ar restr o 663 o rywogaethau o 3,897 a aseswyd.

Unigolion digartref 
mewn llety dros dro

Casgliad data digartrefedd, Llywodraeth Cymru, ar 
StatsCymru. Ar gyfer ffigur Awst 2020, ni ddarparodd  
nifer fach o awdurdodau lleol ddata llawn, felly mae  
3,577 yn dangyfrif. Gweler y ddolen StatsCymru am  
ragor o fanylion.

https://statscymru.llyw.cymru/Catalogue/Health-and-Social-Care/Health-Finance/NHS-Programme-Budget/nhsexpenditure-by-budgetcategory-year
https://statscymru.llyw.cymru/Catalogue/Health-and-Social-Care/Health-Finance/NHS-Programme-Budget/nhsexpenditure-by-budgetcategory-year
https://www.llyw.cymru/gwariant-sydd-wedii-gyllidebu-ar-gyfer-darpariaeth-anghenion-addysgol-arbennig
https://statscymru.llyw.cymru/Catalogue/Local-Government/Finance/Revenue/Education/educationrevenueexpenditure-by-service
https://statscymru.llyw.cymru/Catalogue/Local-Government/Finance/Revenue/Social-Services/social-services-socialservicesrevenueexpenditure-by-clientgroup
https://statscymru.llyw.cymru/Catalogue/Local-Government/Finance/Revenue/Social-Services/social-services-socialservicesrevenueexpenditure-by-clientgroup
https://stateofnature.org.uk/countries/wales/?fbclid=IwAR3psGE-Z6UZ2zOhSNGOjYnJIpBKPirnlKIK1Y8VbXMKwJw2fnIZN9bR7Bw
https://statscymru.llyw.cymru/Catalogue/Housing/Homelessness/homelessness-accommodation-provision-and-rough-sleeping

2	 Iaith a chysyniadau a ddefnyddir yn 	
	 yr adroddiad hwn

Mae’r Ddyletswydd Llesiant yn ei gwneud yn ofynnol i gyrff cyhoeddus gyflawni 
datblygu cynaliadwy. Fel rhan o hyn, rhaid iddynt bennu amcanion llesiant a 
chymryd pob cam rhesymol i’w cyflawni.

Ystyr datblygu cynaliadwy yw ‘y broses o wella llesiant economaidd, 
cymdeithasol, amgylcheddol a diwylliannol Cymru trwy weithredu, yn unol â’r 
egwyddor datblygu cynaliadwy, mewn modd sydd wedi ei fwriadu i gyrraedd y 
nodau llesiant.’

Nodau llesiant

•	 Mwy cyfartal
•	 Iachach
•	 Cydnerth
•	 Llewyrchus
•	 Cyfrifol ar lefel fyd-eang
•	 Diwylliant bywiog lle mae’r Gymraeg yn ffynnu
•	 Cymunedau cydlynus

Diffinnir yr egwyddor datblygu cynaliadwy fel gweithredu mewn modd ‘sy’n 
ceisio sicrhau bod anghenion y presennol yn cael eu diwallu heb  
beryglu gallu cenedlaethau’r dyfodol i ddiwallu eu hanghenion hwythau.’

I wneud hyn, rhaid iddynt ystyried y ‘pum ffordd o weithio’.

Rhaid i’r Archwilydd Cyffredinol archwilio cyrff cyhoeddus ac asesu i ba 
raddau y maent wedi gweithredu yn unol â’r egwyddor datblygu cynaliadwy wrth 
a) pennu amcanion llesiant, a b) cymryd camau i gyflawni’r amcanion hynny.

Rhaid i Gomisiynydd Cenedlaethau’r Dyfodol hybu’r egwyddor datblygu 
cynaliadwy. Mae hyn yn cynnwys monitro ac asesu i ba raddau y mae cyrff 
cyhoeddus yn cyflawni eu hamcanion llesiant.

Cydweithio CynnwysHirdymor Atal Integreiddio



Archwilio Cymru

1 Cwr y Ddinas 

Stryd Tyndall

Caerdydd CF10 4BZ

Ffôn: 029 2032 0500

Ffôn Testun: 029 2032 0660

E-bost: gwybodaeth@archwilio.cymru

Gwefan: www.archwilio.cymru

Rydym yn croesawu gohebiaeth a 
galwadau ffôn yn Gymraeg a Saesneg.

We welcome correspondence and 
telephone calls in Welsh and English.

